
Андижон давлат чет тил-
лар институти магистранти 
Абдулло Рўзиев америкалик 
олим ва машҳур таржимон 
Марк Эдвард Риз билан ҳам-
корликда Ўткир Ҳошимовнинг 
«Дунёнинг ишлари» асарини 
инглиз тилига таржима қилди.

Айни кунда Абдулло Рў-
зиев ҳамда Марк Риз таржи-
маси асосидаги асар машҳур 
Amazon платформасида со-
тувга қўйилган. Бундан 
ташқари, институт мутасад-
диларининг таъкидлашича, 
ушбу таржима асар Нью-Йорк 
шаҳри метро бекатларида ҳам 
реклама қилинмоқда.  

Yurt taraqqiyoti yo‘lida birlashaylik!

Ҳурматли қурултой деле-
гатлари ва меҳмонлари!

Хонимлар ва жаноблар!
Aввало, ҳурматли Михаил 

Викторович Шмаковни Рос-
сия мустақил касаба уюш-
малари Федерацияси раиси-
дек юқори ва масъул иятли 
лавозимга қайта сайлангани 
билан чин қалбдан самимий 
табрик лашга ижозат бергай-
сиз.

Биз барчамиз Михаил 
Викторовични улкан тажри-
бага эга доно раҳбар, зўр 
ташкилотчи ва ўз соҳаси-
нинг ҳақиқий устаси сифа-
тида биламиз.

31 йилдан буён Россия 
касаба уюшмаларида раҳ-
барлик қилиб келар экан, у 
бу улкан ва қудратли кема 
Россия Федерацияси меҳнат-
кашлари ва бутун кўп мил-
латли халқи манфаати йў-
лида тўғри йўналиш олиши 
учун кўп ишларни амалга 
оширди.

Россия мустақил касаба 
уюшмалари Федерацияси 
қурултойлари уни кетма-кет 
етти марта ўз раҳбари этиб 
қайта сайлагани ҳам унинг 
мамлакатдаги улкан об-
рў-эътиборидан далолат бе-
ради.

Ишончим комилки, ҳур-
матли биродаримиз ва дўс-
тимиз Михаил Викторович-
нинг доно раҳбарлигида Рос-
сия касаба уюшмалари ўз 
сафларини янада мустаҳкам 
бирлаштириб, ўз буюк Ва-
тани фаровонлиги йўлида 
янгидан янги ютуқларга 
эришадилар.

Қадрли ҳамкасблар!
Россия мустақил касаба 

уюшмалари Федерацияси-
нинг XII қурултойи дунёдаги 
таҳликали геосиёсий вази-
ятда бўлиб ўтмоқда. Биз бар-
чамиз яқинда кўплаб инсон-
лар ўлимига сабабчи бўл-
ган «Крокус Сити Холл»даги 
муд ҳиш террористик хуруж-
нинг таъсири остида яша-
моқдамиз. Давлатимиз раҳ-
бари  Шавкат  Миромонович 
Мирзиёев ўша куни бирин-
чилардан бўлиб, Ўзбекис-
тон халқи номидан Россия 
Федерацияси Президенти 

 Владимир Владимирович 
Путинга самимий ҳамдард-
лик изҳор этди.

Ўз мактубида Давлати-
миз раҳбари Ўзбекистон 
халқи тинч аҳолига нисба-
тан уюштирилган ушбу тер-
рористик актни кескин қо-
ралашини ҳамда бу ғайри-
инсоний жиноятнинг барча 
ташкилотчи ва ижрочилари 
аниқланиши, муқаррар жа-
золанишига ишонч бил-
дирди.

Президентимиз ҳалок 
бўлганларнинг яқинларига 
самимий ҳамдардлик сўз-
ларини изҳор қилиб, барча 
 жабрланганларнинг тез 
фурсатда соғайиб кетишла-
рини тилади.

Шуни алоҳида таъкид-
лашни истар эдимки, ҳозир 
ҳеч бир мамлакат бундай 
террорчилик хуружидан ка-
фолатли ҳимояга эга эмас.

Ўзаро яқин қардошлик 
муносабатларимиздан ке-
либ чиқиб, олти миллион-
лик Ўзбекистон касаба уюш-
малари аъзолари россиялик 
ҳамкасбларига шундай оғир 
дамда елкадош ва ҳамдард 
эканини изҳор қиламиз.

Биз қатъий ишонамизки, 
Россиянинг улуғ халқи бу 
синовни ҳам мардона ен-
гиб ўтади ва замонавий таҳ-
дидлар ва хавф-хатарларга 
қарши янада жипсроқ бўлиб 
бирлаша олади.

Фурсатдан фойдаланиб, 
сизларнинг эътиборингизга 
қуйидаги дўстона таклифи-
мизни кўриб чиқиш учун ки-
ритмоқчиман. 

Ушбу террористик хуруж-
дан азият чеккан оилаларни 
ҳар жиҳатдан қўллаб-қувват-
лаш мақсадида Ўзбекистон 
касаба уюшмалари Федера-
цияси бу оила фарзандла-
ридан 100 нафарини жорий 
йилнинг июнь ойида мам-
лакатимизнинг энг яхши 
болалар оромгоҳларида 
дам олишларини уюшти-
ришни таклиф қилади. Бола-
лар Тошкент ва Самарқанд 
шаҳрининг диққатга сазовор 
жойлари билан танишиш им-
конига ҳам эга бўладилар.  
Ўзбекистон касаба уюшма-

лари Федерацияси авиата-
шувлар ва болаларнинг мам-
лакатимизда бўлиши билан 
боғлиқ барча харажатларни 
ўз зиммасига олади.

Aзиз дўстлар!
Мамлакатларимиз ва 

халқларимизни стратегик 
иттифоқчилик ва шерикчи-
лик тамойилларига асослан-
ган кўп асрлик дўстлик ва 
ҳамкорлик ришталари чам-
барчас боғлаб туради.

Тарихнинг энг мураккаб 
даврларида елкама-елка ту-
риб, юзага келган барча 
 муаммоларни биргаликда 
ҳал қилганмиз. 

Ўзбекистон ва Россия ўр-
тасидаги икки томонлама 
муносабатлар юксак эка-
нини барча даражадаги, 
биринчи навбатда, давлат 
раҳбарларимиз ўртасидаги 
ишончли мулоқот руҳи тас-
диқлайди.

Ижтимоий-иқтисодий 
жиҳатдан ўзаро манфаатли 
ҳамкорликнинг устувор 
йўналишлари, жумладан, 
мамлакатларимиз ҳудудла-
рида узоқ муддатли дастур-
лар ва йўл хариталари му-
ваффақиятли амалга оши-
рилмоқда. 

Икки томонлама изчил 
ўзаро ҳамкорликда Ўзбекис-
тон ва Россиядаги энг омма-
вий жамоат ташкилотлари 
сифатида касаба уюшмала-
рининг ўрни беқиёс.

Бугун биз Россия ка-
саба уюшмалари фуқаролар-
нинг ижтимоий ва меҳнат 
ҳуқуқларини ҳимоя қилиш 
бўйича босқичма-босқич 
ҳамда изчил ишларни давом 
эттираётганининг гувоҳи 
бўляпмиз. Россия мустақил 
касаба уюшмалари Федера-
циясининг диққат марка-
зида бандлик, кафолатлан-
ган иш ҳақи, хавфсиз меҳнат 
шароитлари, ижтимоий ка-
фолатлар ва аҳоли учун му-
носиб ҳаётни таъминлаш ма-
салалари бўлиб келган ва 
шундай бўлиб қолади.

Халқаро меҳнат ташкило-
тининг умумэътироф этил-
ган стандартлари асосида 
Россия ҳукумати, касаба 
уюшмалари ва иш берувчи-

лар ўртасидаги ижтимоий 
шериклик ва ижтимоий му-
лоқот даражаси бошқа мам-
лакатлар касаба уюшмалари 
ташкилотлари учун намуна 
бўла олади. 

2017 йилдан бошлаб Рос-
сия мустақил касаба уюш-
малари Федерацияси ва Ўз-
бекистон касаба уюшмалари 
Федерацияси ўртасидаги му-
носабатлар ҳурматли Ми-
хаил Викторовичнинг Ўзбе-
кистонга ташрифи туфайли 
сифат жиҳатидан янги 
босқичга кўтарилиб, Ҳам-
корлик шартномаси имзо-
ланганини алоҳида таъкид-
ламоқчиман. 

Ушбу келишувни амалга 
ошириш доирасида биз ўз 
иш тажрибамиз билан ўр-
тоқлашяпмиз, делегациялар 
алмашяпмиз, миллий мар-
казлар ва аъзо ташкилот-
ларимиз даражасидаги тад-
бирларда қатнашяпмиз.

Aлбатта, буларнинг бар-
часи Ўзбекистон билан Рос-
сия ўртасидаги икки томон-
лама ҳамкорлигимизнинг 
барча соҳаларда тобора мус-
таҳкамланиб бораётгани ту-
файли амалга ошяпти.

Ишончим комилки, Рос-
сия мустақил касаба уюш-
малари Федерацияси билан 
биргаликда барча белгила-
ган режаларни амалга оши-
ришга ўз муносиб ҳисса-
мизни қўшамиз.

Ҳурматли қурултой деле-
гатлари ва меҳмонлари!

Бугун ҳаётнинг ўзи биз-
дан янада юксак марраларни 
забт этиш учун қатъий олға 
интилишни талаб қилмоқда.

Ишончим комилки, бу 
галги қурултой Россия ка-
саба уюшмалари фаолия-
 ти самарадорлигини янада 
оширишга қаратилган фикр 
алмашиш ва истиқболдаги 
аниқ вазифаларни белгилаш 
учун муҳим платформага ай-
ланади.

Қурултой ишига яна бир 
бор самарадорлик, унинг 
барча иштирокчиларига эса 
соғлиқ, бахт ва фаровонлик 
тилашга ижозат бергайсиз!

Эътиборингиз учун раҳ-
мат!

Қурултойда Россия Федерацияси Президенти 
Владимир Путин иштирок этди ва нутқ сўзлади.

Қурултой делегатлари  Россия мустақил касаба 
уюшмалари Федерацияси Бош кенгашининг ҳисоботи 
билан танишдилар ва Россия касаба уюшмалари ҳара-
катининг долзарб масалалари бўйича 15 та резолюция-
 ни қабул қилдилар.

Йиғилишда  Россия мустақил касаба уюшмалари Фе-
дерациясининг «Aдолатли иқтисодиёт учун!» дастури 
тасдиқланди. Дастур Россия касаба уюшмалари ҳа-
ракатининг яқин келажакдаги асосий мақсадлари ва 
тамойилларини белгилаб беради. Унда ишлаб чиқа-
рилган меҳнатнинг умумий миқдоридан даромадни 
адолатли тақсимлашга йўналтирилган иқтисодиётни 
барпо этиш, ҳар бир ишчига муносиб иш ҳақи, ижти-
моий шерикликни янги давлат мафкураси сифатида 
белгилаш, бандлик шаклидан қатъи назар, барча иш-
чиларнинг касаба уюшмаларига бирлашиш ҳуқуқига 
эга бўлиши ҳақида сўз боради. Дастурда, шунингдек, 
ахборот ва ёшлар сиёсати, хотин-қизларнинг меҳнат 
ҳуқуқлари, меҳнатни муҳофаза қилиш, касаба уюшма-
ларининг ички тузилмаси каби мавзулар кўтарилди.

Қурултойда Ўзбекистон касаба уюшмалари Федера-
цияси делегацияси иштирок этди. Унда сўзга чиққан 
Ўзбекистон Касаба уюшмалари Федерацияси раиси 
 Қудратилла Рафиқов икки давлат касаба уюшмалари-
нинг мустаҳкам алоқалари ва ҳамкорлиги энг йирик 
жамоат ташкилотлари ўлароқ, ўзаро икки давлат муно-
сабатларининг ривожида ҳам муҳим аҳамият касб эти-
шини алоҳида таъкидлаб, шундай деди: 

— Мамлакатларимиз ва халқларимизни стратегик 
иттифоқчилик ва шерикчилик тамойилларига асослан-
ган кўп асрлик дўстлик ва ҳамкорлик ришталари чам-
барчас боғлаб туради.

Ижтимоий-иқтисодий жиҳатдан ўзаро манфаатли 
ҳамкорликнинг устувор йўналишлари, жумладан, мам-
лакатларимиз ҳудудларида узоқ муддатли дастурлар ва 
йўл хариталари муваффақиятли амалга оширилмоқда. 
Бугун биз Россия касаба уюшмалари фуқароларнинг 
ижтимоий ва меҳнат ҳуқуқларини ҳимоя қилиш бўйича 
босқичма-босқич ҳамда изчил ишларни давом эттира-
ётганининг гувоҳи бўляпмиз.  Россия мустақил касаба 
уюшмалари Федерациясининг диққат марказида банд-
лик, кафолатланган иш ҳақи, хавфсиз меҳнат шароит-
лари, ижтимоий кафолатлар ва аҳоли учун муносиб ҳа-
ётни таъминлаш масалалари бўлиб келган ва шундай 
бўлиб қолади.

Икки давлат касаба уюшмалари ўртасида имзолан-
ган икки томонлама келишувни амалга ошириш доира-
сида биз иш тажрибаларимиз билан ўртоқлашяпмиз, 
делегациялар алмашяпмиз, миллий марказлар ва аъзо 
ташкилотларимиз даражасидаги тадбирларда қатнаш-
япмиз.

Aлбатта, буларнинг барчаси Ўзбекистон билан Рос-
сия ўртасидаги икки томонлама ҳамкорлигимизнинг 
барча соҳаларда тобора мустаҳкамланиб бораётгани 
туфайли амалга ошяпти. 

КЕЛАЖАКДАГИ АНИҚ ВАЗИФАЛАРНИ 
БЕЛГИЛАБ БЕРУВЧИ МУҲИМ ПЛАТФОРМА

Ўзбекистон касаба уюшмалари Федерацияси 
раиси Қудратилла Рафиқовнинг Россия мустақил 

касаба уюшмалари Федерацияси 
ХII қурултойидаги нутқи

Москвада Россия мустақил касаба уюш-
малари федерациясининг ХII қурултойи 
бўлиб ўтмоқда. Унда аъзо ташкилотлар 
томонидан сайланган 600 нафар деле-
гат, Россия мустақил касаба уюшмалари 
федерацияси билан ҳамкорлик қилаёт-
ган касаба уюшмалари ва касаба уюш-
малари бирлашмалари раҳбарлари,  10 
та давлатдан миллий касаба уюшма мар-
казлари вакиллари меҳмон сифатида 
иштирок этмоқда.

Ўзбекистон Республи-
каси Президенти Шавкат 
 Мирзиёевнинг таклифига 
биноан Қозоғистон Респуб-
ликаси Президенти Қосим- 
Жомарт Тоқаев 5 апрель 
куни ташриф билан мамла-
катимизда бўлди.

Кўҳна Хива шаҳрида Пре-
зидентлар учрашув ўтказди-
лар. Шундан сўнг улар «Хива 
гиламлари» комбинатига 
ташриф буюрдилар.

Қозоғистон Президенти 
Қосим-Жомарт Тоқаев дав-
латимиз раҳбари Шавкат 
Мирзиёев ҳамроҳлигида қа-
димги Хиванинг Ичан-қалъа 
мажмуаси тарихий обида-
лари ва Нуриллабой саройи-
 ни зиёрат қилди.

Шу билан Қозоғистон 
Рес публикаси Президенти 
 Қосим-Жомарт Тоқаевнинг 
Ўзбекистонга ташрифи якун-
ланди.

Ўзбекистоннинг Япония-
даги элчиси Мухсинхўжа 
Абдураҳмонов Япониянинг 
World Air-Sea Service Co., Ltd. 
сайёҳлик компанияси вакил-
лари билан учрашди.

Унда компания прези-
денти Йосуке Кикума, кор-
поратив брендинг департа-
менти бош директори Ичиро 
Уэкама  ва Токио филиали 
раҳбари  Мицухиро Айзава 
иштирок этди.

Ўзбекистон Республикаси 
Бош прокурори Ниғматилла 
Йўлдошев бошчилигидаги про-
куратура органлари вакилла-
ридан иборат делегация  Рос-
сия Федерациясига ташриф бу-
юрди.

Россия Федерацияси Бош 
прокурори И.Красновнинг 
таклифига биноан ташкил 
этилган ташриф доирасида 
Н.Йўлдошев қатор самарали 
учрашувларни амалга оширди.

Имом Бухорийнинг «Бир-
рул волидайн» (Ота-онага ях-
шилик қилиш) асари илк бор 
араб тилидан ўзбек тилига 
таржима қилинди.

Мазкур лойиҳа давлатимиз 
раҳбари томонидан Бухоро ви-
лоятига қилинган ташриф да-
вомида буюк аждодимиз Имом 
Бухорий асарларини ўзбек ти-
лига таржима қилиб, халқи-
мизга етказиш бўйича берил-
ган топшириқлар ижроси асно-
сида амалга оширилиб, китоб 
таржимаси асосида халқчил 
рисола тайёрланди.  

ЖАМОАТЧИЛИК 
НАЗОРАТИ 
ҚАНДАЙ 

ЮРИТИЛАДИ?
Савол: Билишимча, касаба уюш-

малари меҳнат ва меҳнатни муҳофаза 
қилиш масалалари бўйича жамоатчи-
лик назоратини юритар экан. Бу жа-
раёнда жамоатчилик назорати қайси 
идора ёки органларда, қандай восита-
лар орқали амалга оширилиб, натижа-
лари бўйича қандай чоралар кўришга ва-
колати бор? 

Фаррух ЖУМаЕв
Олтиариқ тумани

Жавоб:  «Касаба уюшмалари тўғри-
сида»ги қонунга мувофиқ давлат орган-
лари, уларнинг мансабдор шахслари, иш 
берувчиларнинг ходимлар ижтимоий-иқти-
содий ҳуқуқ ва манфаатларига тааллуқли 
норматив-ҳуқуқий ҳужжатлар ҳамда тех-
ник жиҳатдан тартибга солиш соҳасидаги 
норматив ҳужжатлар ижросини таъмин-
лашга, жамоа шартномалари ва келишув-
ларини бажаришга, ижтимоий шериклик 
доирасида амалга ошириладиган лойиҳа-
лар ҳамда дастурларни рўёбга чиқаришга 
доир фаолияти жамоатчилик назорати объ-
екти ҳисобланади. 

Жамоатчилик назорати касаба уюшма-
лари томонидан давлат органлари, улар-
нинг мансабдор шахслари, иш берувчи-
ларга аризалар, шикоятлар ва таклифлар 
билан мурожаат қилишга, уларга сўровлар 
юбориш, олинган ахборотни давлат орган-
лари, иш берувчиларнинг коллегиал бошқа-
рув органларининг вакиллари иштирокида 
муҳокама қилиш, ходимларнинг ижтимо-
ий-иқтисодий ҳуқуқ ва манфаатларига та-
аллуқли норматив-ҳуқуқий ҳужжатлар, тех-
ник жиҳатдан тартибга солиш соҳасидаги 
норматив ҳужжатлар, давлат органлари, 
иш берувчилар қарорлари лойиҳаларининг 
жамоатчилик мониторинги, жамоатчилик 
муҳокамалари, жамоатчилик экспертизаси 
ҳамда жамоатчилик эшитувларини ўтка-
зиш йўли билан амалга оширилади. 

Жамоатчилик назорати натижалари 
бўйича баённома, хулоса, маълумотнома, 
кўрсатма, тақдимнома шаклидаги ёҳуд қо-
нунчиликда назарда тутилган бошқа шакл-
даги якуний ҳужжат тайёрланади. 

Якуний ҳужжатда баён этилган ахборот, 
тавсиялар ва таклифлар давлат органлари 
ҳамда иш берувчилар томонидан мажбурий 
тартибда кўриб чиқилади ва улар юзасидан 
қарорлар қабул қилинади ва бу ҳақда тегиш ли 
касаба уюшмалари хабардор қилинади.

Иш берувчилар, ижро этувчи ҳокимият 
органлари томонидан жамоа шартномаси 
ва келишувининг шартлари бузилган тақ-
дирда, касаба уюшмалари уларга бу қои-
дабузарликларни бартараф этиш тўғри-
сида тақдимнома юборишга ҳақли бўлиб, 
тақдимнома бир ҳафталик муддатда кўриб 
чиқилади. Бу қоидабузарликларни барта-
раф этиш рад қилинган ёки белгиланган 
муддатда келишувга эришилмаган тақ-
дирда, келишмовчиликлар қонунчиликка 
мувофиқ кўриб чиқилади.

Ходимларнинг ижтимоий-иқтисодий 
ҳуқуқ ва манфаатларига тааллуқли норма-
тив-ҳуқуқий ҳужжатлар ва техник жиҳат-
дан тартибга солиш соҳасидаги норматив 
ҳужжатлар талабларининг бузилиши факт-
лари аниқланган тақдирда касаба уюшма-
лари материалларни Давлат меҳнат инс-
пекциясига ёки ҳуқуқни муҳофаза қилувчи 
органларга юборишга ҳақли.

Ҳуқуқ ва халқаро ҳаёт бўлими

– Президентимизнинг 2017 йил 7 фев-
ралдаги тегишли қарори билан тасдиқлан-
ган  «Ўзбекистон бўйлаб саёҳат қил!» ички 
туризмни ривожлантириш дастури доира-
сида Ўзбекистон касаба уюшмалари Феде-
рацияси Раёсатининг 2019 йил 12 март-
даги қарорига асосан  «Xorazm palaсе» 
меҳмонхонаси жамоаси зиммасига ка-
саба уюшма аъзоларининг Хоразмга саё-
ҳатини уюштириш вазифаси юклатилди, 
– дейди Равшанбек Қурбанов. – Бу  меҳ-
монхона фаолиятини тубдан ўзгартирди. 
Ҳозир  «Xorazm palaсе»да 143 ўринга мўл-
жалланган, 2 та люкс, 64 та бир кишилик, 
37 та икки кишилик ва 2 та апартамент хо-
налари мавжуд. Уларнинг барчасида меҳ-
монлар учун зарур қулайликлар муҳайё 
қилинган, рақамли телевизор, музлаткич 
ва юқори тезликдаги бепул Wi-Fi тизими 
бор. Телевизордан ўзбек ва чет эл телека-
наллари кўрсатувларини томоша қилиш 
мумкин. Валюта айирбош лаш, сауна, тре-
нажер хонаси, массаж, трансфер ва ДНL 
почта хизматлари ҳам яхши йўлга қўйил-
ган. Шунингдек, турли анжуманлар ўтка-
зиш учун шарт-шароитлар яратилган.

Дарвоқе, мана, олти йилдирки, юрти-
мизнинг турли гўшаларида яшовчи  ка-
саба уюшма аъзолари ва уларнинг яқин-
лари Федерация ҳомийлигида кўҳна ва 
нав қирон Хивани томоша қилишмоқда. 
Агар 2019 йилда 10 мингдан зиёд аъзо 
меҳмонхона кўмагида Хоразмга саёҳат 
қилган бўлса, бултур уларнинг  сони 25 
мингга яқинлашди. Мезбонлар меҳмон-
ларга поезд чипталарини харид қилишда 
амалий ёрдам кўрсатиб, автобусда келув-
чилар учун алоҳида шароитлар яратиш-
моқда. Сайёҳлар гуруҳлари Урганч темир 
йўл вокзалида карнай-сурнай садолари 
остида кутиб олинмоқда. 

Касаба уюшмалари ички туризмни ри-
вожлантириш соҳасида амалга ошираётган 
тадбирлар ҳудудлар аҳолисининг меҳмон-
дўстлигидан, ўзаро муштарак ва фарқли 
урф-одатлару анъаналардан баҳраманд бў-
лиш имконини берди, бир миллат, бир халқ 
эканлигимизни теранроқ англашга ундади. 
Муҳими, аждодлар мероси билан яқин-
дан танишиш инсонга улкан маънавий қув-
ват бағишлайди. Руҳан ва жисмонан те-
тик киши эса соғлом фикрлайди, Ватани ва 
халқи олдидаги бурчини теран англайди, 
шунга монанд эзгу ишларга қўл уради.

– Авваллари ҳудудларга саёҳатлар 
уюштиришда анча қийинчиликлар мав-
жуд эди, – дейди сирдарёлик Комила Ро-
зиқова. – Меҳмонхона ва автобус билан  
боғлиқ муаммолар туфайли ҳамма ҳам саё-
ҳатга чиқишга рози бўлавермасди. Энди-
ликда бу борадаги ташкилий ишлар наму-
нали йўлга қўйилган. Натижада ўзимизни 
хорижлик сайёҳлардай ҳис қиляпмиз. 

Шуни ҳам айтиш жоизки, меҳмонхона 
томонидан  «Аёллар дафтари»га киритил-
ган хотин-қизларга ҳам сайёҳлик хизмат-
лари кўрсатилмоқда. Умрида маҳалласи 
ёки қишлоғидан четга чиқмаган аёллар 
бундан ғоят мамнун бўлишмоқда.

– Очиғини айтсам, гўёки чет эллардаги 
энг машҳур меҳмонхонага бориб қолган-
дайман, – дейди фарғоналик Одина Мансу-
рова. – Чунки бу бинога яқинлашганимиз 

ҳамоно хизматчи ходим дарҳол эшикни 
очиб, бизни ичкарига бош лайди ёки чиқи-
шимизда яхши тилаклар билан куза-
тиб қўяди. Хоразмча миллий либослар, 
тақинчоқлар, сувенирлар кўргазмаси ҳам 
кўзни қувонтиради. Севимли  «Ishonch» 
ва «Ishonch-Доверие» газеталари бар-
чага маъқул  алоҳида жойга қўйил ганидан 
янада хурсанд бўлдим. 

Қайси фаслда келишларидан қатъи на-
зар, меҳмонлар юқори сифатли сервис хиз-
матлари туфайли ноқулайлик сезишмайди. 
Барча хоналарда иқлим мўътадил. Салат-
лар сервитамин. Хоразм заминида етишти-
рилган тотли мевалардан тайёрланган шар-
батлар, парҳезбоп таомлар, қизиқарли кон-
церт дастурлари меҳмонларнинг яйраб дам 
олишларини кафолатлайди.

Ҳар бир гуруҳ учун алоҳида дастур тай-
ёрланган. Икки-уч кунлик  саёҳатлар да-
вомида касаба уюшма аъзолари қадимий 
Хива, Урганч туманидаги Улли ҳовли маж-
муасини, Урганчдаги Охунбобо масжи-
дини зиёрат қилиб, замонавий Урганч би-
лан яқиндан танишадилар. Музейларга 
кирадилар, театр томошалари ва маҳал-
лий санъаткорлар чиқишларидан баҳра-
манд бўладилар, мумтоз наволарни ми-
риқиб тинглаб,  «Лазги» куйига рақсга 
тушадилар. Хоразм палови, тухум барак, 
гумма ва шивит оши тановул қилишади. 
Бозорларда бўлиб, Хоразм нонлари ва гу-
ручини арзон нархларда сотиб олишади. 

Хуллас, касаба уюшмалари барча сай-
ёҳлар юртимиз гўзалликларидан завқла-
нишлари, боқий меросларимиздан баҳра-
манд бўлишлари учун зарур чораларни 
кўрмоқда.  «Xorazm palaсе» меҳмонхонаси 
жамоаси ҳам шу мақсад йўлида хизмат 
қилмоқда. Бунда, айниқса, Илҳом Бекча-
нов етакчилигидаги сайёҳатларни таш-
киллаштириш бўлими, Санъат Юлдашев 
бошчилигидаги ресторан ишлаб чиқа-
риш хизмати ходимлари, ошпазлар Гул-
чира Раматова, Камолиддин Жуманиё-
зов, официантлар Боғибек Эгамберганова 
ва Озода Эркабоевалар, Ойбек Каримов 
раҳбарлигидаги меҳмонхона фаолиятини 
юритиш бўлими ходимлари, хона тозалов-
чилар Ҳилола Қурязова, Зайнаб Шакиро-
валар, автобус ҳайдовчиси Илҳом Худой-

берганов, техник ходим Отабек Қурбанбо-
евларнинг ҳиссалари катта  бўлаётганини 
алоҳида таъкидлаб ўтиш жоиз.   

–  Касаба уюшмалари ички туризмни 
ривожлантириш борасида кўраётган чо-
ра-тадбирлар юртдошларимизнинг бўш 
вақтларини мазмунли ўтказишда, маъ-
навиятини юксалтиришда, тарихий би-
лимларини мустаҳкамлашда, бугунги ис-
лоҳотлар мазмун-моҳиятини янада теран-
роқ ҳис қилишида муҳим ўрин  тутмоқда, 
– дейди  «Xorazm palaсе» меҳмонхонаси 
директори Равшан Қурбанов. – Уларга хиз-
мат қилаётганимиздан, ўлкамизда сайёҳ-
лик ютуқларини намоён этаётганимиз-
дан мамнунмиз. Эшикларимиз меҳмонлар 
учун доимо очиқ.

Ўтган йили 28 минг 800 нафардан зиёд 
меҳмонга қарийб 30 миллиард 373 миллион 
сўмлик хизмат кўрсатилди.  «Xorazm palaсе» 
нуфузини эшитган хорижлик сайёҳларнинг 
аксарияти шу масканда дам олишни ният  
қилган. Уларнинг 4 мингга  яқинини хизмат 
сафари ва бошқа сабаблар билан Хоразмга 
келганлар, 400 нафардан зиёдини эса хори-
жий сайёҳлар ташкил этди. 24 минг 500 на-
фардан ортиғи эса Ўзбекистон касаба уюш-
малари Федерацияси уюштирган саёҳатлар 
иштирокчиларидир.

Ҳа,  «Қаловини топсанг, қор ёнар» де-
ганлари тўғри экан. Етти йил бурун  боши 
берк кўчага кириб қолган корхона бугун 
ўз йўналиши бўйича воҳадаги энг йирик 
солиқ тўловчи ҳисобланади. Буни ўтган 
йили тўланган солиқлар миқдори 3 мил-
лиард 163 миллион сўмдан ошганидан ҳам 
билса бўлади.

Биз  «Xorazm palaсе» келгусида  ўз 
мавқеини янада  мустаҳкамлашига  ишо-
намиз.  

Муҳаббат ТЎРабоЕва 
 «ISHONCH»

«12-Қурилиш трести» АЖ хозирги 
кунда пойтахтдаги йирик қурилиш 

ташкилотларидан бири. Айни пайтда 
бу ерда уч минг нафарга яқин иш-

чи-ходим меҳнат қилмоқда. Уларнинг 
қонуний ҳақ-ҳуқуқини етарлича таъ-
минлаш ва ижтимоий-иқтисодий қўл-
лаб-қувватлашда жамоа шартномаси 

муҳим аҳамият касб этмоқда.

Раҳбарият ва касаба уюшма қўми-
таси яқинда жамоа шартномасида бел-
гиланган вазифаларнинг 2023 йилги 
таҳлилини ўтказдилар.

Йиғилиш асноси «12-Қурилиш 
трес ти» АЖ бошқаруви раисининг би-
ринчи ўринбосари Бахтиёр Неъматов 
ҳамда касаба уюшма қўмитаси раиси 
Ойбек Нормаматов хизматчиларга ҳи-
собот беришди.

Таъкидланганидек, ходимлар учун 
барча шароитлар яратилган. Ижти-
моий-иқтисодий ҳамда ҳуқуқий ман-

фаатларини таъминлаш йўлида қатор 
ишлар бажариб келинмоқда. Бундан 
ташқари, тез-тез маданий тадбирлар, 
спорт мусобақалари, саёҳатлар таш-
киллаштириляпти.

Жонли мулоқот тарзида ўтган 

машваратда жамоа шартномаси дои-
расида бажарилган ишлар қониқарли, 
деб баҳоланди. Шунингдек, келгуси-
даги режалар белгилаб олинди.

амир аҲМЕДов

«Тошкент метрополитени» 
ДУКда масъул раҳбарлар ҳамда 

метрополитен касаба уюшма 
қўмитаси ходимлари ўртасида 
жамоа шартномасининг 2023 

йилги муҳокамаси 
ўтказилди. 

Унда бажарилган ишлар ас-
носи қилинажак вазифалар 
ҳам муҳокама қилиниб, жа-
моа шартномасига қўшимча 
ва ўзгартиш киритиш бўйича 
таклифлар илгари сурилди. 

Ҳисобот якунида жамоа 
шартномасининг бултурги 
ижроси қониқарли, деб то-
пилди.

Ўз мухбиримиз

Тошкент
шаҳри

Муҳокама

ҲИСОБОТДАН ХОДИМЛАРНИНГ 
КЎНГЛИ ТЎЛДИМИ?

Жиззах
вилояти

Абдулла Қодирий номидаги Жиззах
 давлат педагогика университетида таъ-

лим сифатини ошириш, малакали кадрлар 
тайёрлаш, профессор-ўқитувчиларнинг 

илмий салоҳиятини оширишда 
касаба уюшма қўмитасининг ҳам 

ўзига хос ўрни бор.

Университетнинг 2023-2025 йилларга 
мўлжалланган жамоа шартномасида маъ-
мурият ва касаба уюшмаси ўртасида муно-
сабатларнинг ҳуқуқий асослари, қолаверса, 
меҳнатга ҳақ тўлаш, ходимларнинг дам 
олиши ва саломатлигини мустаҳкамлаши 
учун шарт-шароит яратиш каби ижтимоий 
ҳимоя кафолатлари ўз аксини топган. Хўжа-
лик ходимларининг махсус кийими ва бошқа 
ҳимоя воситалари билан таъминланиши, хо-
наларнинг санитария ҳолати ҳам назоратда. 

Ўтган 2023 йилда университет ходимла-
рини соғломлаштириш мақсадида касаба 
уюшмаси томонидан санаторийларга 83 та 
йўлланма ажратилди. Бундан ташқари, ички 
туризмни ривожлантириш мақсадида 300 
нафарга яқин профессор-ўқитувчи ва ходим-
лар учун Тошкент, Бухоро, Шаҳрисабз, Са-
марқанд каби тарихий шаҳарларга, 250 на-
фарга яқин ходимнинг зиёратгоҳларга са-
ёҳатлари ташкил этилди. Яна бир жиҳат, 
таълим муассасаси ходимлари фарзандлари 
учун ёзги таътил мавсумига 35 та йўлланма 
берилганидир. 

Шу билан бирга, ҳар бир байрам арафа-
сида ижтимоий ҳимояга муҳтож ходимлар, 
пенсионерлар ҳолидан хабар олиш ва уларга 
ғамхўрлик кўрсатиш анъанага айланган.

 Ҳаёт синовларидан ўтган бир ҳақиқат 
бор: ходимларни ижтимоий ҳимоялаш, 
меҳнат шароитларини яхшилаш, уларнинг 
оиласи, фарзандларига ғамхўрлик кўрсатиш 
намунали йўлга қўйилган жойда иш барори-
дан келаверади.

Жаҳонгир МаЖИДов,
Жиззах давлат педагогика 

университети касаба уюшма
 қўмитаси раиси

ҲУЖЖАТ ИЖРОСИ ҚОНИҚАРЛИ

 ДОИМИЙ
ЭЪТИБОР 

НАТИЖАсИ

Фоторепортаж

ЯНГИ ДАВР МЕҲМОНХОНАсИ
Хоразм
вилояти

Ўзбекистон касаба уюшмалари федерацияси 2018 йилда  «Xorazm palaсе»ни инвестиция киритиш шарти билан харид
 қилганида, бу меҳмонхона қарзга ботган, ходимлари ишдан бўшатилиши ҳақида огоҳлантирилган ҳолатда эди. 

Шу боис федерация унинг фаолиятини ривожлантириш бўйича алоҳида маркетинг режа ишлаб чиқди. Сўнгра унга ўз
 касбининг моҳир устаси, туризм соҳасида узоқ йиллар самарали меҳнат қилган Равшанбек Қурбанов раҳбар этиб  

тайинланди ва ишчан, тиришқоқ, салоҳиятли мутахассислардан иборат жамоа шакллантирилди. 

Ички туризм

Қашқадарё
вилояти

Пойтахтга биргина ташрифнинг
 ўзида тарихий қадамжоларни зиёрат қи-

лиш, янги замонавий дам олиш маскан-
ларида ҳордиқ чиқариш, республиканинг 

етакчи театрида спектакль томоша 
қилиш... фурсатни ана шундай мароқли 

ўтказишга не етсин!

САЁҲАТНИНГ
 ГАШТИ БЎЛАКЧА

Яқинда Таълим ва фан ходимлари ка-
саба уюшмаси Яккабоғ, Чироқчи, Кўкдала, 
Қамаши туманлари кенгашлари Тошкент 
шаҳри ва вилоятига икки кунлик саёҳат 
ташкил қилди. 

Воҳалик 50 нафар педагог  «Амирсой» 
дам олиш масканида табиат гўзалликлари-
дан баҳраманд бўлдик.  «Tashkent Siti»нинг 
мўъжизакор маҳобати,  «Ғалаба боғи»нинг 
тарихий экспонатлари, Муқимий номидаги 
мусиқали драма театрида спектакль намой-
иши барчамизда катта таассурот қолдирди.

«Янги Ўзбекистон боғи»нинг такрор-
ланмас таровати дилларга ҳайрат ва ғурур 
бағишлаган бўлса, Зангиота мажмуаси зи-
ёратидан сўнг кўнгилларимиз нурга тўл-
гандек бўлди.

алишер ХоННаЗаРов, 
Таълим ва фан ходимлари касаба 

уюшмаси Яккабоғ тумани
 кенгаши раиси 

Ички туризм

2 МИЛЛИАРД 
158 МИЛЛИОН СўМ

УНДИРИБ 
БЕРИЛДИ

Меҳнат ҳуқуқ инспектори томонидан эса 
тиббиёт муассасаларида ишлаётган ходим-
ларнинг  қўшимча меҳнат ҳақларини тўлаш 
билан боғлиқ можаролар холисона ва оди-
лона кўриб чиқилмоқда. Жумладан, ўтган 
йили республика болалар юқумли касаллик-
лари, кўз хасталиклари шифохоналари, шо-
шилинч тиббий ёрдам илмий маркази, тез 
тиббий ёрдам маркази, ихтисослаштирил-
ган онкология ва радиология илмий-амалий 
марказининг Қорақалпоғистон филиаллари, 
 С.Султанов номидаги фтизиатрия ва пуль-
монология маркази, патологик анатомия бю-
роси, У.Халмуратов номидаги республика кўп 
тармоқли тиббиёт маркази, Нукус ва Чимбой 
туманлари тиббиёт бирлашмалари, Мўйноқ 
тумани санитария-эпидемиологик осойишта-
лик ва жамоат саломатлиги бўлими, Абу Али 
Ибн Сино номидаги Нукус жамоат саломат-
лиги техникуми ишчи-ходимларидан келиб 
тушган шикоят-аризалар ўрганилди. Нати-
жада Қорақалпоғистон Республикаси Соғ-
лиқни сақлаш тизимидаги жами 2215 нафар 
ходимга иш берувчилар томонидан умумий 
миқдори 2 миллиард 158 миллион 362 минг 
сўмлик меҳнат ҳақи тўлаб берилди.

Соҳа ходимларига маънавий жиҳатдан 
ҳам ёрдам кўрсатилмоқда. Шу боис  улар-
нинг касаба  уюшмасига  ишончи  янада  
 мустаҳкамланмоқда.  

Даврон УРаЗбаЕв,
Соғлиқни сақлаш ходимлари касаба 
уюшмаси Республика кенгашининг 
Қорақалпоғистон бўйича меҳнат 

ҳуқуқ  инспектори

* * *

Бу Юқори Чирчиқ тумани Санитария-эпидемио-
логик осойишталик ва жамоат саломатлиги бўлими 
лаборанти Саида Тошматованинг қўнғироқ орқали 
айтган миннатдорлик сўзлари...

Яқинда Юқори Чирчиқ тумани Санитария- 
эпидемиологик осойишталик ва жамоат саломат-
лиги бўлимида ўрганиш ўтказдик. Унда ташкилот 
томонидан ходимларга «Йиллик меҳнат таътили 
вақтида сақланиб қолинадиган ўртача иш ҳақи 
миқдорини аниқлаш тартиби тўғрисида»ги Йўриқ-
нома талаб ларига амал қилинишида меҳнат қо-
нунчилиги талаблари бузилгани аниқланди. Маъ-
лум бўлишича, 2020 йил март ойидан 2021 йил 
июль ойигача бўлган даврга меҳнат таътили пули 
нотўғри тўлангани оқибатида 40 нафар ходимга 
жами 162 миллион сўмга яқин маблағлар тўлаб 
берилмаган.

Ушбу масалани ижобий ҳал этиш бўйича таш-
килот раҳбарига кўрсатма хати киритилди. Би-
роқ хатда қайд этилган талаблар ўз вақтида бажа-
рилмади. Шундан сўнг Фуқаролик ишлари бўйича 
Юқори Чирчиқ туманлараро судига даъво ариза ки-
ритилди.

Кўрилган чоралар туфайли, жорий йилнинг 
март ойида барча ходимларга юқоридаги  маблағлар 
тўлаб берилишига эришилди. Шунингдек, ушбу 
ташкилот раҳбари билан келгусида бу каби қонунб-
узилиш ҳолатларига йўл қўймаслик, ҳисоб-китобда 
қонун нормаларига амал қилиш ҳақида келишиб 
олинди.

Муҳаммаджон РЎЗМЕТов,
Соғлиқни сақлаш ходимлари касаба
уюшмаси Республика кенгашининг
Тошкент вилояти бўйича меҳнат

 ҳуқуқ инспектори

Каттақўрғон шаҳар ҳокими 
Гавҳар Алимованинг тадбиркор-
лар, ҳоким ёрдамчилари ва ка-
саба уюшмалари вакиллари би-
лан учрашуви айнан шу маса-
лага қаратилди.

– Фаолият туридан қатъи на-
зар ҳар бир ишловчи муносиб 
меҳнат шароити, қонунларда 
белгилаб қўйилган имтиёз ва 
кафолатлардан бебаҳра қолмас-
лиги лозим, – деди шаҳар ҳо-
кими. – Хўш, биз бугун ишчи-хо-
димларни етарли даражада 
 қадрлай олаяпмизми? Улар-
нинг саломатлигини мустаҳкам-

лаш, дам олишини ташкил этиш, 
ижтимоий-иқтисодий муаммо-
ларини ҳал этишга қай тарзда 
ёндашаяпмиз? Ходимларнинг 
меҳнат ҳуқуқлари устуворли-
гини таъминлашда кимга суя-
намиз? Афсуски, кўплаб тадбир-
корларимиз бундай саволларга 
жўяли жавоб тополмайди. Ора-
мизда беминнат кўмакчи, ижти-
моий шерикчиликка елка тутиб 
турган касаба уюшмаларининг 
ҳамкорлик таклифларини рад 
этаётганлар ҳам йўқ эмас.

Муҳокама ва мунозарага бой 
бўлган учрашув шаҳар тадбир-

корларини бефарқ қолдирмади. 
Тадбирда сўз олган Таълим ва 
фан ходимлари касаба уюшмаси 
Каттақўрғон шаҳар кенгаши 
 раиси Ҳамдам Ражабов касаба 
уюшмаларига аъзо бўлиш тар-
тиб-тамойиллари, жамоа шарт-
номаларининг мазмун-моҳияти 
ва унда белгиланган афзаллик-
лар хусусида тушунча берди. 

Учрашувда касаба уюшмала-
рига оид саволларга батафсил 
жавоблар берилди.

Нурилла ШаМСИЕв
«ISHONCH»

Касаба уюшмаси аралашгач...

Соғлиқни сақлаш тизимида фаолият 
юритаётган ходимлар бугунги кунда ҳар 

томонлама қўллаб-қувватланмоқда. 
Шу жараёнда Ўзбекистон Соғлиқни 

сақлаш ходимлари касаба уюшмаси Рес-
публика кенгаши меҳнат инспекцияси-

нинг йиллик иш режасига мувофиқ, уюш-
манинг Қорақалпоғистон Республикаси 
кенгаши ва Қорақалпоғистон Республи-
каси Соғлиқни сақлаш вазирлиги ўрта-

сида 2021-2023 йиллар учун қабул
 қилинган Тармоқ келишуви талаблари 
бажарилиши юзасидан жамоатчилик  

назоратини йўлга қўйишга жиддий
эътибор қаратилмоқда. 

БУЙРУҚ БЕКОР 
ҚИЛИНДИ

фарғона вилояти Экология ва 
атроф-муҳитни муҳофаза қилиш бош-

қармаси раҳбарининг 2022 йил 7 ноябр-
даги 36-к-сонли буйруғига асосан Дил-
дора Халилова билан тузилган меҳнат 

шартномаси бекор қилинади. 

Бироқ, ходимнинг ҳомиладорлиги са-
бабли, у билан тузилган меҳнат шартнома-
сини бекор қилиш қонунга хилоф экани ино-
батга олинмаган. 

Ҳуқуқлари бузилганидан норози бўлган 
Д.Халилова Ўзбекистон касаба уюшмалари 
Федерацияси Фарғона вилояти кенгашига 
мурожаат қилиб, амалий ёрдам сўради.

Вилоят кенгаши томонидан Д.Халило-
ванинг манфаатларини кўзлаб судга даъво 
ариза киритилди.

Узоқ давом этган музокаралардан сўнг 
суднинг қарори билан Д.Халилова ав-
валги лавозимига ишга тикланди ва унга 
44 миллион 370 минг сўм миқдорида пул 
 маблағлари ундириб берилди.

 
Мансуржон УСМоНов,

Ўзбекистон касаба уюшмалари 
Федерацияси Фарғона вилояти 

кенгаши бош мутахассиси

ИМТИЁЗЛАР 
ИМКОНИЯТ 

ЯРАТМОҚДА
Унда иш берувчи ва бошланғич касаба 

уюшма қўмитаси раиси йиғилганларга 
ҳисобот берди. 

Қайд этилганидек, жамоа шартно-
маси орқали ходимлар қатор қўшимча 
имтиёзлардан фойдаланишмоқда. Ўт-
ган йили корхонанинг 16 нафар хо-
дими имтиёзли йўлланмалар асосида 
Ўзбекис тон касаба уюшмалари тасар-
руфидаги «Зомин», «Чимён», «Оқтош» 
каби сиҳатгоҳларда саломатликларини 
мустаҳкамлашди. 

Кўмакка эҳтиёж сезган ходимларга 
касаба уюшма қўмитаси томонидан мод-
дий ёрдам кўрсатилди. Ишда намуна ва 
жонбозлик кўрсатган, корхонанинг иқти-
содий ўсишига муносиб ҳисса қўшиб ке-
лаётган ишчи-ходимларнинг иш берувчи 
ва касаба уюшма қўмитаси томонидан 
қўллаб-қувватланиши одатий ҳолга ай-
ланган.

Корхонада соғлом турмуш тарзини 
тарғиб қилиш мақсадида аёллар ва эркак-
лар ўртасида спорт мусобақалари ташкил 
этиш анъана тусини олган. Уларда фаол 
иштирок этиб, ғолибликни қўлга кирит-
ган иштирокчилар муносиб тарзда тақ-
дирланмоқда. 

Ходимлар меҳнатини муҳофаза қи-
лиш, хавфсиз меҳнат шароитини яратиш, 
касб касалликларининг олдини олиш ка-
саба уюшма қўмитасининг доимий назо-
ратида. 

Конференцияда сўз олганлар касаба 
уюшма фаолиятини қониқарли деб баҳо-
лашди.

Турсунали КаРИМов,
Ўзбекистон касаба уюшмалари 
Федерацияси Фарғона вилояти 

кенгашининг Меҳнаткашларнинг 
ижтимоий-иқтисодий 

манфаатларини ҳимоя қилиш
 бўлими мудири

Конференция

Йиғилиш
Тошкент
шаҳри

КЕЛГУСИ РЕЖАЛАР ТАсДИҚЛАНДИ
Сирдарё
вилояти

ҲАМКОРЛИК 
сАМАРАсИ

«Ўзсаноатқурилишбанк» АТБ Сирдарё 
вилояти ҳудудий бошқармасида  меҳнат 
жамоасининг 2023-2025 йиллар учун ту-
зилган жамоа шартномаси бандларининг 
2023 йилда бажарилишига бағишланган 
умумий йиғилиши бўлиб ўтди. 

Унда иш берувчи ва бошланғич ка-
саба уюшма қўмитаси раисининг ҳисо-
ботлари тингланди.

Йиғилишда жамоа шартномаси банд-
ларининг 2023 йилда бажарилиши йиғи-
лиш қатнашчилари томонидан бир овоз-
дан қониқарли деб топилди.

Машваратда кузатувчи сифатида 
иштирок этган Ўзбекистон касаба уюш-
малари Федерацияси Меҳнаткашларнинг 
ижтимоий-иқтисодий ҳуқуқларини ҳимоя 
қилиш бўлими етакчи мутахассиси Рус-
лан Раҳмонов ва Давлат муассасалари 
ва жамоат хизмати ходимлари касаба 
уюшмаси Республика кенгаши ижтимо-
ий-иқтисодий ҳимоя бўлими етакчи мута-
хассиси Шавкатжон Собировлар ҳисобот-
лар ҳамда жамоа шартномасининг бажа-
рилиши юзасидан фикр-мулоҳазаларини 
билдиришиб, ўзаро ҳамкорликнинг барда-
вомлиги муваффақиятларга омил эканини 
таъкидлашди.

анваржон ТУРСУНов,
 Давлат муассасалари ва

 жамоат хизмати ходимлари 
касаба уюшмаси Сирдарё вилояти 

кенгаши етакчи мутахассиси

Унда олий ўқув юрти раҳбарияти 
ҳамда касаба уюшма қўмитаси раиси 
ходимларга ҳисобот берди.

Таъкидланганидек, ўтган йилда 
профессор ва ўқитувчиларни қўл-
лаб-қувватлаш, ижтимоий-иқтисодий 
шароитини яхшилаш йўлида қатор ис-
лоҳотлар олиб борилди. Хусусан, жа-
моа шартномасида белгиланган та-
лаблар бўйича кўплаб ходимларга 
ҳам моддий, ҳам маънавий кўмак кўр-
сатилди. Сиҳатгоҳларда соғлиғини 

тиклаш ниятида бўлган фидойиларга 
имтиёзли йўлланмалар тақдим этилди. 
Муҳими, раҳбарият ва касаба уюш-
маси ҳеч бир аъзони эътибордан четда 
қолдирмади. Йил мобайнида уларни 
баҳоли қудрат рағбатлантирди.

Тадбир асноси келгуси режалар 
тасдиқланди. Жамоа шартномаси-
нинг ижроси ходимлар томонидан қо-
ниқарли деб топилди.

амир аҲМЕДов

Тошкент давлат транспорт университетида 2023-2025 йиллар учун
 қабул қилинган жамоа шартномасида  белгиланган вазифалар 

ижроси муҳокама қилинди.

Самарқанд
вилояти Учрашув

Ўрганиш

Меҳнат муносабатлари:

КАТТАҚўРҒОНДА ҲАММА
ИШЛАР ЖОЙИДАМИ?

Иқтисодиёти юксалаётган шаҳарда катта-киччик муаммолар йўқ эмас. 
Хотин-қизлар ва ёшлар ўртасида жиноятчилик жиловланаётган бир вақтда 

меҳнат жабҳасидаги мувозанатнинг бузилишидан кўз юмиб бўлмайди.
Кўплаб тадбиркорлик субъектларида ишловчиларга муносиб меҳнат 

шароити яратиш, ҳақ тўлаш ҳаминқадар даражада. 

Фарғона
вилояти

«Indorama Kokand Fertilizers
 and Chemicals» АЖда жамоа шарт-

номасининг 2023 йилда бажарилиши 
якунларига бағишланган

 конференция бўлиб ўтди.

ФИДОЙИ
Шаҳрисабз ўзининг чиройи, мафтункорлиги билан ажра-

либ туради. Айниқса, Амир Темур бобомиз ҳайкали қад 
ростлаган хиёбон, Оқсарой, Амир Темур, «Мақом» музей-
лари шаҳарнинг кўркига кўрк қўшиб турибди. Шаҳар аҳли 
Амир Темур музейи очилишида, унинг ривожида ўзининг 
ҳиссасини қўшган фидойи фарзандлари билан фахрла-

нади. Улардан бири ҳозирда Амир Темур номидаги моддий 
маданият тарихи музейи раҳбари лавозимида фаолият 

кўрсатиб келаётган Наби Хушвақовдир. 

Қашқадарё
вилояти Орамиздаги одамлар

Тошкент
вилояти

ТАЪТИЛ ПУЛИ КАМ 
ТЎЛАНГАН ЭДИ

«Менга яқинда салкам 7 миллион сўм йиллик меҳнат таътилига ҳисобланмай қолган
 қўшимча тўловим ундириб берилди. Айни моддий томонлама эҳтиёжим борлигида кутилмаган

 маблағ туфайли бир камим тўлди. Худди мендай ҳамкасбларим ҳам хурсанд. Бунинг учун куюнчак 
жамоа ташкилотидан, елиб-югурган инспектордан миннатдормиз. Яхши инсонлар кўпайсин...». 

Наби Хушвақов 1991 
йилда Тошкент давлат уни-
верситети (ҳозирги Ўзбекис-
тон Миллий университети)
нинг тарихчи археолог йўна-
лишини тугатиб, Фанлар ака-
демияси Археология инсти-
тути лаборанти, кундузги бў-
лим аспиранти, кичик илмий 
ходими лавозимларида иш 
олиб борди. 1996 йилда қано-
тига бир гуруҳ мутахассис ва 
шогирдларини йиғиб, Шаҳри-
сабз шаҳрида музей ташкил 
қилиш ишларига бошчилик 
қилди ҳамда музей фондига 
мамлакатимиз тарихи ва ма-
даниятини ўзида акс этти-
рувчи 35000 га яқин осори- 
атиқаларни тўплаш ишига 
катта ҳисса қўшди. 

 Наби Хушвақов фаолияти 
давомида бир қанча халқаро 
грантларда раҳбар сифатида 
иштирок этди. Китоб тумани-
даги Саройтепа ёдгорлигида 
археологик қазишма ишла-
рини олиб боришда раҳбар-
лик қилди. У археолог олим 
сифатида 3 та китоб, 40 та-
дан зиёд илмий мақола ва 
60 тадан зиёд илмий-омма-
боп мақолалар муаллифидир. 
Ўзининг самарали меҳнат-
лари учун бир неча марта 
Маданият вазирлиги, вилоят 
ҳокимлиги, вилоят маданият 

бошқармасининг фахрий ёр-
лиқлари ва мукофотларига 
лойиқ кўрилди. 

«2006 йилнинг энг яхши 
музей ходими» сертификати, 
«Ўзбекистон мустақиллиги-
нинг 20 йиллиги», «Ўзбекис-
тон мустақиллигининг 25 
йиллиги» кўкрак нишонлари, 
Амир Темур жамғармаси ва 
«Дўстлик» орденлари билан 
тақдирланди. 2023 йилда та-
рих фанлари номзоди бўлди.

28 йилдирки у Амир Те-
мур номли моддий маданият 
тарихи музейини бошқариб 
келмоқда. 2019 йилда музей 
негизида «Шаҳрисабз»  дав-
лат музей-қўриқхонасини 
ташкил этишда жонбоз лик 
кўрсатди. 

Ўз касбининг моҳир 
устаси, бу йил 60 ёшни қар-
шилаётган Наби Хушвақовни 
барча музейшунослар номи-
дан чин қалбдан муборак-
бод этамиз. Музейнинг яна 
ҳам ривожланиши, равнақ 
топиши ҳамда муваффақият-
ларга эришишида омадлар 
тилаймиз!

Соҳиба оЧИлова, 
Амир Темур номидаги 

моддий маданият тарихи
музейи бош мутахассиси

Қорақалпоғистон
Республикаси

Фарғона
вилояти

Амалдаги меҳнат қонунчи-
лигида иш берувчи ходим би-
лан меҳнат шартномасини бекор 
қилса, ходимни бу ҳақда буйруқ 
билан таништириши ва меҳнат 
дафтарчасини унга топшириши 
белгиланган. Қонуннинг ушбу 
талабларига риоя қилмаслик 
иш берувчи ва ходим ўртасидаги 
ҳуқуқий низога сабаб бўлади. 

Жиззах шаҳридаги 1-сонли 
давлат мактабгача таълим таш-
килоти маъмурияти тарбиячи 
Заҳро Холматова билан тузилган 
меҳнат шартномасини бекор қи-
лишда шундай қонунбузилишига 
йўл қўйган эди. 

Иш берувчининг 2023 йил 31 
майдаги буйруғига кўра, тарбия-
 чи Заҳро Холматова билан тузил-
ган меҳнат шартномаси бекор қи-
линган, аммо меҳнат дафтарчаси 
белгиланган тартибда топширил-
маган, бироқ олгани ҳақида им-
зоси қўйилган.

Жиззах вилояти ИИБ экс-
перт-криминалистика маркази-
нинг 2024 йил 12 февралдаги 
90-сонли хулосасига кўра, 2021 
йил 13 сентябрдаги ташкилот 

ходимларига меҳнат дафтарча-
лари топширилишини рўйхатга 
олиш дафтаридаги имзо (7-тар-
тиб рақамидаги)  Заҳро Холмато-
ваники эмаслиги аниқланган. 

Заҳро Холматова давлат мак-
табгача таълим ташкилоти маъ-
муриятининг буйруқни бекор 
қилиш, мажбурий бекор юрган 
кунлари ва маънавий зарар унди-
риш ҳақида даъво аризаси билан 
Фуқаролик ишлари бўйича Жиз-
зах туманлараро судига арз қил-
ган. Бироқ суднинг 2023 йил 30 
октябрдаги ҳал қилув қарорига 
кўра, унинг даъво талаблари рад 
этилган.

Шундан сўнг, чиқарилган 
ҳал қилув қароридан норози бў-
либ, Жиззах вилояти судининг 
апелляция инстанциясига ши-

коят қилган. 2024 йил 28 фев-
ралдаги ажримга кўра, Заҳро 
Холматовага иш берувчидан 16 
миллион 626 минг сўм компен-
сация тўловлари ундириб бе-
рилган.

Шу ўринда ҳақли савол туғи-
лади: муассаса раҳбари меҳнат 
қонунчилигини билмайдими? Ту-
манлараро фуқаролик суди ни-
зони нега қонуний ҳал қилмай 
ортиқча оворагарчиликларни 
келтириб чиқарди?

Сардор МЎМИНЖоНов, 
Ўзбекистон касаба 

уюшмалари Федерациясининг 
Жиззах вилояти

  кенгаши меҳнат ҳуқуқ 
инспектори

Жиззах
вилояти

Ҳуқуқ

МЕҲНАТ ДАФТАРЧАСИ 
МАШМАШАсИ

ёхуд низо келтириб чиқарадиган 
оддий омиллар хусусида

Бухоро
вилояти

Саволнинг жавоби оддийгина: вило-
ятда узоқ йиллар бу муаммога жиддий 
 эътибор қаратилмади, инвестициялар 
жалб этилмади. Оқибатда одамлар сони ва 
яшаш жойлари кўпайгани сайин муаммо 
кўлами ҳам кенгайиб борди. Боз устига, 
ўтган асрнинг 70-йилларида ётқизил-
ган қувурлар маънан эскириб, яроқлилик 
муддати тугади. Шу зайл вилоятда мав-
жуд 292 та сув иншоотидан 76 таси ёки 
26 фои  зи, жами узунлиги 8,1 минг кило-
метрга тенг ичимлик суви тармоқларидан 
4,3 минг километри, аниқроғи, ярмидан 
ортиғи таъмирталаб ҳолга келиб қолди.

Вилоят ҳокими Муротжон Азимов шу-
ларни назарда тутиб, 2022 йил апрель 
ойида бўлиб ўтган йиғилишда ичим-
лик суви билан боғлиқ муаммоларни ҳал 
этишда Президентимиздан амалий ёрдам 
сўради. Ўз навбатида, давлатимиз раҳбари 
бу  муаммо анча жиддийлигини таъкид-
лаб, Қашқадарёда марказлашган ичим-
лик суви таъминотини яхшилаш учун ви-
лоятга алоҳида эътибор ва кўмак берили-
шини маълум қилди. 

Шундан сўнг воҳада ўзгаришлар рўй 
бера бошлади. 2022-2024 йиллар ора-
лиғида соҳага йўналтирилган маблағ 1,5 
триллион сўмдан ошди. Чунончи, 2023 
йилги дастурлар доирасида 176 та маҳал-
лада 1083 километр тармоқда ва 116 та 
иншоотда қурилиш-таъмирлаш ишлари 
бажарилиб, аҳолининг ичимлик суви би-
лан таъминланганлик даражаси 59,04 фо-
изга етказилди. Ваҳоланки, бу кўрсаткич 
2017 йил 1 январга қадар 29,8 фоизни, 
2022 йили эса 43,4 фоизни ташкил этган 
эди.

Шу ўринда «Вилоятда марказлашган 
сув таъминоти қандай манбалар негизида 
амалга оширилади?» деган савол туғи-
лиши табиий. Айтиш мумкинки, бунда 
Китоб – Шаҳрисабз – Яккабоғ ер ости сув 

манбалари ва Талимаржон очиқ 
сув ҳавзаси, Оқсув дарёси ҳамда 
еттита тумандаги сув ишлаб чиқа-
риш (скважина) иншоотларидан 
фойдаланилади. Аҳолига 292 та 
сув иншооти, 312 та қудуқ, 8147,6 
километр узунликдаги қувурлар 
ва тармоқлари орқали ичилади-
ган обиҳаёт етказиб берилади.

Ислоҳотлар жараёнида олис 
қишлоқлар аҳолисини бебаҳо неъ-
мат билан таъминлаш учун мах-
сус техникалар ажратилаётга-

нини ҳам эътироф этиш жоиз. Масалан, 
«Қашқадарё сув таъминоти» АЖ аҳоли-
нинг талаб ва истакларини инобатга олиб, 
ҳар бирининг сиғими 40 тонна бўлган   3 та 
янги сув ташувчи техникани корхонанинг 
Ғузор филиалига бириктирди. Натижада 
туманнинг Туркманистон билан чегара-
дош олис қишлоқларига ҳам ичимлик суви 
етказиб бериш имконияти яратилди.

Афсуски, амалга оширилаётган ижо-
бий ишлар билан бир қаторда, дилни хира 
қилувчи ҳолатлар ҳам бор. Масалан, соҳа 
мутахассислари томонидан мониторинг 
ўтказилганда Чироқчи тумани, «Бўрон-
жуз» МФЙ ҳудудида жойлашган «Сабо» 
фермер хўжалиги томонидан сиғими 50 
миллиметрлик иккита полиэтилен қувур 
ёрдамида даладаги буғдой суғо-
рилаётгани аниқланди. Шу 
тумандаги «Дурсун» 
МФЙ ҳудудида 
жойлашган «Ой-
бек» чорвачи-
лик фермер 
хўжалиги 
ҳ а м 
м а р -

казий қувурга ноқонуний уланиб, 
дала майдонини суғораётгани 
маълум бўлди. Мазкур ҳолатлар 
бўйича расмийлаштирилган ҳуж-
жатлар қонуний чора кўриш учун 
Қашқадарё вилояти прокуратура-
сига юборилди.

Яна бир мисол. Жиноят ишлари 
бўйича Нишон тумани суди Бал-
хияк қишлоғида яшовчи Ўткир Аб-
дуллаевга нисбатан қўзғатилган 
жиноий ишни кўриб чиқди. Аён 
бўлишича, Ў.Абдуллаев деҳқон хў-
жалиги ташкил этиб, «Талимаржон – Му-
борак» магистрал қувурига диаметри 76 
миллиметрлик қувур орқали ноқонуний 
уланиб, ичимлик суви билан экинларни 
суғорган. Суд тўпланган ҳужжатларни 
ва томонларнинг кўрсатмаларини батаф-
сил ўрганиб чиқиб, Ў.Абдуллаевга 3 йил 
муддатга озодликдан маҳрум қилиш жа-
зосини тайинлади. Шунингдек, ундан 282 
миллион 716 минг 280 сўм миқдорида за-
рар ундириладиган бўлди.

Шаҳрисабз туманидаги «Фурқат Ина-
тулла ўғли» фермер хўжалиги раҳбари 
Шарифжон Шарипов ҳам ўзига қарашли 
пахта ва ғалла майдонларини «Шаҳрисабз 
– Қарши» магистрал сув қувурига ноқону-
ний уланган ҳолда суғориб келган. «Қашқа-

дарё сув таъминоти» АЖ ва Ичим-
лик сувидан фойдаланишни 

назорат қилиш вилоят 
ҳудудий инспекция-

 си ходимлари ўт-
казган рейдлар 

жараёнида 
аниқлан -

ган маз-
кур ҳо-

л а т 

жиноят ишлари бўйича Шаҳрисабз тумани 
судида кўриб чиқилди ва Ш.Шариповга сал-
кам 1 йил 8 ойлик ахлоқ тузатиш ишлари 
жазоси тайинлади. Етказилган 91 миллион 
601 минг сўмлик моддий зарар қоплангани 
сабабли унга нисбатан қўлланилган қа-
моққа олиш тарзидаги эҳтиёт чораси бекор 
қилиниб, суд залидан озод этилди. 

Сув – ўз номи билан обиҳаёт! Ундан 
унумли фойдаланиш, исроф қилмаслик, 
фойдаланилган ичимлик суви ва кана-
лизация хизматлари ҳақини ўз вақтида 
тўлаш лозим. Ҳар ҳолда, халқимиз «Ол-
моқнинг бермоғи, емоқнинг қусмоғи бор» 
деган нақлни бежиз яратмаган. «Қашқа-
дарё сув таъминоти» акциядорлик жамия-
 ти матбуот хизмати раҳбари Ихтиёр Ума-
ровнинг айтишича, вилоятда истеъмол-
чиларнинг фойдаланилган ичимлик суви 
ва кўрсатилган канализация хизматлари 
учун тўловлардан қарздорлиги 82 милли-
ард сўмдан кўпроқ экан. Бундай ҳолат-
лар ни бартараф этиш мақсадида биргина 
март ойида вилоят бўйича 6885 нафар ис-
теъмолчига нисбатан судга даъво ариза-
лари киритилибди. 

Юқоридаги далиллар соҳа ривожи кўп 
жиҳатдан истеъмолчиларга ҳам бевосита 
боғлиқлигини англатади. Аён ҳақиқат эса 
шуки, сувнинг ҳам сўроғи ва уволи бор. 
Шукрона қилайлик, бу йилги қишнинг 
охири яхши келди. Тоғларимиз оппоқ қор-
лар билан қопланди. Кўкламда эса ос-
мондан барака ёмғири ёғиб, дарёларимиз 
сувга тўлмоқда, далаларимиз яшилликка 
бурканмоқда. Дилимиз серобликдан ёриш-
моқда. Бу кўтаринки руҳ йил бўйи ҳамроҳ 
бўлиши, сув танқислиги келиб чиқмас-
лиги учун эса обиҳаётни асраб-авайлаб те-
жашимиз ва қадрлашимиз зарур бўлади...

акмал абДИЕв
«ISHONCH»          

Давлат раҳбари ташаббуси билан энер-
гия барқарорлигига эришиш, қайта тикла-
нувчи энергия манбалари ва энергия те-
жовчи технологиялар имкониятларидан 
фойдаланиш, соҳани давлат томонидан 
қўллаб-қувватлаш механизмларини тако-
миллаштириш борасида изчил ислоҳотлар 
амалга оширилмоқда. 

– Мамлакатимизда «Яшил энергия» ман-
балари яратишнинг ҳуқуқий механизмлари 
ишлаб чиқилиб, амалиётга изчил жорий 
этилмоқда, – дейди «Ўзбекистон миллий 
электр тармоқлари» АЖ Самарқанд вилоя-
 ти ҳудудий электр тармоқлари филиали-
нинг ишлаб чиқариш техник хизмати бош-
лиғи Наби Назаров. – Бу саъй-ҳаракатлар 
натижасида қайта тикланувчи энергия ман-
баларининг энергия ишлаб чиқаришдаги 
улуши йилдан-йилга ортиб боряпти. Қуёш 
ва шамол электр станцияларининг ишга ту-
ширилиши натижасида самарадорлик қа-
рийб ўн фоизга ошгани кузатилмоқда. Мақ-
сад 2030 йилгача муқобил энергия манба-
ларини 27 гигаваттга етказиш, соҳанинг 
ишлаб чиқаришдаги умумий улуши миқдо-
рини 40 фоизга олиб чиқишга қаратилган.

Дарвоқе, кейинги уч йилда соҳага сак-
киз миллиард долларлик инвестиция жалб 
қилинганининг ўзиёқ ҳаётий заруратга ин-
тилиш ифодаси. Бу жараён Самарқанд ви-
лоятида ҳам қизғин кечмоқда. Нуробод ту-
манида «Солар-1» ва «Солар-2» лойиҳасига 
қўл урилди. Хорижий «Акфа Павери» ком-
панияси томонидан бунёд этиладиган бу 
қурилма 1000 мегаватт электр энергияси 
ишлаб чиқариш имконини беради. Айни 
чоғда, туманда йилига 100 миллион кВт 
ток ишлаб чиқарувчи қуёш станцияси фао-
лияти йўлга қўйилган.

Соҳадаги йирик лойиҳалардан бири бу 
500 миллион кВт электр энергияси ишлаб 
чиқариш қувватига эга бўлган «Чўпон ота» 
қуёш станциясидир. Самарқанддаги турис-
тик марказни ток билан таъминловчи бу қу-
рилма катта иқтисодий тежамкорлик ман-
баи бўлиб хизмат қилмоқда.

– Каттақўрғон туманида қуввати 220 
МВт бўлган қуёш фотоэлектр станцияси қу-
рилиши ниҳояланган, – дейди Самарқанд 
магистрал электр тармоқлари филиали ди-
ректори ўринбосари Алишер Раҳмонов. – 
Шунингдек, «Иштихон» ФЭС орқали 500 
МВТгача электр энергия узатилмоқда. 
Айни чоғда Самарқанд МЭТ буюртмаси асо-
сида «Тутли қуёш» фотоэлектр станцияси 
учун ажратилган 230 гектар ер майдони 
бегона жисмлардан тозаланди ва «евро 
сетка» тўсиқлар ўрнатиляпти.

Жомбой туманидаги «Оҳалик олтин 
боғлари» масъулияти чекланган жамияти 
раҳбари Насим Тўрақулов таваккал қилиб 
эмас, балки аниқ ҳисоб-китоблар орқали 
ўз далаларига қуёш панеллари ўрнатди. 
Деҳқоннинг айтишича, 100 гектарлик ҳо-
силга кирган боғни ривожлантиришда қа-
тор қийинчиликларга дуч келган. Асосан 
насос орқали суғориладиган майдонларга 
бир дунё пул сарфлаган. Боз устига, сара-
тонда, яъни айни дарахтлар чанқаганда 
электр энергиясидаги узилишлар ҳосил-
дорликка ҳам, экинлар ривожига ҳам сал-
бий таъсир ўтказган. Шу боис, омилкор 
деҳқон даласига кунлик қуввати 60 КВт фо-
тоэлектр станциясини ҳеч иккиланмасдан 
ўрнатди. Айни чоғда, 220 та қуёш батарея-
 си кўмагида боғнинг учдан бир қисми бе-
миннат суғорилмоқда.

– «Деҳқонобод» массивида янги барпо 
қилинган интенсив боғимизни ҳам муқо-
бил энергия манбалари орқали томчила-
тиб суғоришни йўлга қўйганмиз, – дейди у. 
– Ҳозирча токни эҳтиёж учун ишлатяпмиз. 
Келгусида истеъмолдан ортганини сотиш 
ҳам режамизда бор.

Тан олиш керак, «қуёшли хонадон» дас-
тури ҳали тўлиқ оммалашиб кетгани йўқ. 
Аҳоли ва жисмоний шахсларнинг кўпчи-
лиги қайта тикланувчи энергия манбалари-
дан фойдаланган ҳолда, ишлаб чиқарилган 
электр энергиянинг эҳтиёждан ортган қис-
мини сотиш тартибларидан етарлича ха-
бардор эмас. Айнан шу масала билан ҳам 
қизиқиб кўрдик.

– Ўтган йили 260 та ташкилотда истеъ-
молдан ортган энергия миқдори бир мил-
лион 600 киловатт соат, 103 та хонадонда эса 
ижобий тафовут 58 минг киловаттни ташкил 
этмоқда, – дейди вилоят ҳудудий электр тар-
морқлари корхонаси масъул ходими Темур 
Арипов. – Мамлакатимизда «яшил энергия» 
сертификатининг жорий этилиши бу бора-
даги ишларнинг янада жонланишига муҳим 
асос бўлиб хизмат қилади.

Дарҳақиқат, Самарқанддаги «ЎзБАТ» 
қўшма корхонаси мамлакатимизда би-
ринчи бўлиб, «яшил энергия» сертифика-
тини қўлга киритди. «Ўзбекэнерго» АЖ-
нинг 2000 дона «яшил энергия» сертифика-
тини харид қилган компания ўтган икки ой 
мобайнида тўлиқ қайта тикланувчи энер-
гия манбаларидан фойдаланган ҳолда маҳ-
сулот ишлаб чиқараётир. Демак, уддаласа 
бўларкан.

Қисқаси, «Яшил энергия» ҳаётимизга 
мўъжиза сифатида кириб келди. Уни ривож-
лантириш, афзалликларидан баҳраманд бў-
лиш эса ўзимизга боғлиқ.

Нурилла ШаМСИЕв 
 «ISHONCH»

Президентимиз қишлоқ 
хўжалиги соҳасидаги ис-
лоҳотлар муҳокамасига 
бағиш ланган йиғилишларда 
томорқалардан янада сама-
рали фойдаланиб, бир йилда 
икки-уч мартагача ҳосил 
олиш зарурлигини кўп таъ-
кидлайди. Негаки, бу хўжа-
ликни ривожлантириш аҳоли 
даромадларини оширишнинг, 
бозорлар тўкин-сочинлигини 
ва турмуш фаровонлигини 
таъминлашнинг муҳим омил-
ларидан бири саналади. Мам-
лакатимиз аҳолисининг асо-
сий қисми эса томорқа ер-
ларига эга. Хусусан, Бухоро 
вилоятидаги томорқаларнинг 
жами майдони 38 минг гек-
тар атрофида. Аммо айрим 
кишилар қачон, қанақа экин-
лар ёки дарахтлар экиш ва 
уларни қандай парваришлаш 
лозимлигини яхши билишма-
гани боис ўз ихтиёрларидаги 
ерлардан дуруст ҳосил олол-
майдилар. 

Қайд этиш жоизки, то-
морқалардан фойдаланиш 
уларда асосан қандай    маҳ-
сулотлар етиштирилишига 
қараб, вилоятимизнинг ҳар 
бир тумани ва уларнинг ички 
ҳудудларида бир-биридан 
фарқланади. Масалан, Ро-
митаннинг Қўрғон, Вобкент-
нинг Қипчоқ, Пирмаст ҳу-
дудлари анжир ва анор, Ғиж-
дувон ҳамда Шофирконнинг 
Жилвон массивлари узум, Бу-
хоро, Пешку, Қоракўл туман-
лари сабзи, Қоровулбозор ва 
Олот туманлари пиёз етишти-
ришга ихтисослашган.

Мабодо, томорқада иссиқ-
хона қурилган бўлса, унга 
экинларни навбатма-навбат 
экиб, парваришлаш мумкин. 

Очиқ ерлардан ҳам, уларнинг 
ҳолатидан келиб чиқиб, йи-
лига камида икки-уч марта 
ҳосил олса бўлади. Бунинг 
учун омилкорона иш юритиш, 
экинларни тўғри жойлашти-
риш ва сифатли парваришлаш 
талаб этилади. Агар агро-
техника қоидаларига қатъий 
риоя қилинса, ҳар сотих ер-
дан 8-10 миллион сўмдан 40-
50 миллион сўмгача даромад 
олиш мумкин. Масалан, кўк 
барра пиёз февраль-март ёки 
август ойида экилса, 4 ойда 
тайёр бўлади, яъни июнь ёки 
ноябрда 20-25 сантиметргача 
ўсади. Томорқа эгалари ора-
сида уни бандча қилиб со-
тиб, ойига 10 миллион сўм да-
ромад орттирадиганлар ҳам 
кўп. Демак, томорқа қанча 
катта бўлса, самарадорлиги 
шунча  ошади.  

Январда ерларнинг шўри 
ювилиб, февралда картошка 
экилса, май ойи охири ва 
июнь ойи бошида пишиб ети-
либ, ўртача 400 килограмм 
ҳосил беради. Май ойида ста-
канчаларда оқ бош карам 
уруғидан кўчат тайёрланса, 
уни июнь ойи бошида картош-
кадан кейин экиб, сентябрда 
ҳосил кўтариш мумкин. Ян-
вардан сентябргача уч бор ҳо-
сил етиштирса бўлади. 

Сентябрда саримсоқпиёз 
экиш мақсадга мувофиқдир. 
У келаси йил март ойи бо-
шида барра ҳолатига келади, 
демак, йиғиштириб олиб, ўр-
нига янги экин, масалан, ре-
диска экилса, фойдадан холи 
бўлмайди. Редиска тахми-
нан 45-50 кунда, яъни апрель 
ойи ниҳоясида тайёр бўлади. 
Ундан кейин помидор экиш 
зарар қилмайди. Бу усул 

ҳам очиқ ерда уч марта ҳо-
сил олиб, оила даромадини 
 мустаҳкамлаш имконини бе-
ради. Зеро, вилоятдаги қайси 
қишлоққа борманг, томорқа-
сидан унумли фойдаланаёт-
ган оилаларда тўкин-сочин-
лик ва фаровонлик барқарор-
лигига гувоҳ бўласиз. 

Кези келганда, томорқа-
чиликка дахлдор баъзи 
 муаммолар ҳақида ҳам гапи-
риб ўтайлик. Масалан, қиш-
лоқ хўжалиги маҳсулотлари 
савдоси йўлга қўйилган до-
имий бозорнинг йўқлиги, 
томорқалар учун минерал 
ўғитлар сотадиган дўконлар 
мунтазам ишламаслиги, сара-
ланган сифатли ва кафолат-
ланган уруғларнинг, ўсим-
ликлар касалликлари ва за-
раркунанда  ҳашаротларга 
қарши курашишда қўллани-
ладиган оригинал препарат-
ларнинг танқислиги, аҳоли-
дан мева-чева, сабзавот ва 
полиз маҳсулотларини қа-
бул қилиб, музлаткичларда 
сақлаб берадиган ва сервис 
хизматлари кўрсатадиган ёки 
уларни қайта ишлайдиган 
корхоналар камлиги, мавсум 
даврида нархларнинг пасай-
тириб юборилиши, баъзи ҳу-
дудларда ариқлардан оқади-
ган сув эҳтиёжни қондирмас-
лиги шулар жумласидандир. 

Шубҳасиз, бундай муам-
молар бартараф этилса, то-
морқалардан баракали  фой-
даланиш имкони янада кен-
гаяди.

Фарҳод ЖУМаЕв,
Бухоро давлат 

университети доценти,
биология фанлари номзоди

Ислоҳот ва самара

Самарқанд
вилояти

МУҚОБИЛ 
ЭНЕРГЕТИКА – 

ЗАМОН 
МЎЪЖИЗАСИ

Сурхондарё
вилояти

Сурхон диёрида бу маҳсулот-
нинг асосан оддий бошпиёз, «Сум-
була», «Зафар» ва бошқа навлари 
етиштирилади. Маҳаллий иқлим 
шароитида оддий бошпиёз одатда 
февраль-мартда, «тўқсонбосди» 
усулида ноябрь-декабрда, шунинг-
дек, ёзнинг охири ва кузнинг бо-
шида, яъни август-сентябрь ойла-
рида экилади.

Вилоятда 2024 йил ҳосили учун 
бултур 18140 гектар майдонга пиёз 
уруғи қадалди. Шундан 10714 гек-
тари хусусий томорқа эгаларига, 
4422 гектари деҳқон хўжаликлари 
(«Е-Аукцион» очиқ платформаси 
орқали деҳқон хўжаликлари таш-
кил этиш учун ажратилган ер май-
донлари)га, 3004 гектари фермер 
хўжаликларига қарашли ерлар. 
Бундан ташқари, жорий йил ҳо-
сили учун эрта кўкламда фермер-
лар 570 гектар майдонга кўк пиёз 
экишди. Чунки ўтган йили барча 
тоифадаги хўжаликлар томонидан 
195,2 минг тонна пиёз етиштирил-
ган бўлса, жорий йилда бу кўрсат-
кични 216 минг тоннага етказиш 
режалаштирилган.

– Воҳа аҳолиси истеъмоли учун 
қарийб 100 минг тонна пиёз ке-
рак бўлади. Ортгани эса, Тошкент 
шаҳрига ва бошқа ҳудудларга етка-
зиб берилади. Масалан, ўтган йили 
жами қиймати 6554,2 минг доллар-
лик 31161,8 тонна пиёз хорижга 
экспорт қилинди, – дейди вилоят 
қишлоқ хўжалиги бошқармаси бў-
лим бошлиғи Қилич Каримов. – 
Президентимиз раислигида жорий 
йил 18 мартда қишлоқ хўжалиги ва 
озиқ-овқат саноати соҳаларига ин-
вестицияларни янада кенгроқ жалб 
қилиш ҳамда экспортни кўпайти-
риш масалалари муҳокамасига 
бағишлаб ўтказилган видеоселек-
тор йиғилишида мева-сабзавотлар 

экспортини ҳар қачонгидан ривож-
лантириш бўйича тегишли вазифа-
лар белгилаб берилди. Уларнинг 
ижросини таъминлаш ва экспортёр 
корхоналар учун қулайликлар яра-
тиш мақсадида вилоятимизда 6 та 
Экспорт-логистика маркази таш-
кил этилди. Уларда барча қишлоқ 
хўжалиги маҳсулотларининг си-
фати ва яроқлилик муддати замо-
навий талаблар асосида фитона-
зоратдан ўтказилади. Қолаверса, 
бу йилдан эътиборан ноз-неъмат-
лар етиштираётган тадбиркорлар, 
деҳқон хўжаликлари, фермерлар 
узоқ йўл босиб, бошқа ҳудудга бор-
масдан ўз маҳсулотларини  ушбу 
марказ орқали экспортга йўналти-
ришлари мумкин. 

Вилоятда ўтган йили 276 та экс-
портёр корхона томонидан 28 дав-
латга 143 турдаги 233,7 миллион 
долларлик саноат ва қишлоқ хў-
жалиги маҳсулотлари жўнатилди. 
Бу ишга 144 та янги корхона жалб 
этилди. Жорий йилда эса 230 мил-
лион долларлик саноат, 270 мил-
лион долларлик деҳқончилик  маҳ-
сулотларини экспорт қилиш кўзда 
тутилмоқда. 

– 2018 йилда 100 минг доллар 
миқдоридаги маблағ билан иш бош-
лагандик, – дейди экспортёр Олим 
Хуррамов. – Дастлаб маҳсулотлари-
мизни Сирдарё вилоятига олиб бо-
риб, экспорт қилардик. Бу катта 
қийинчиликлар туғдирарди. Музра-
бот туманида логистика марказлари 
очилиши эса бизга экспортни ўз ҳу-
дудимизда туриб, тўғридан-тўғри 
амалга ошириш имконини яратди. 
Бу йил 30 минг тонна пиёзни МДҲ 
ва Европа давлатларига чиқаришни 
мўлжаллаяпмиз. 

Чори ЖУМаҚУлов
«ISHONCH»

Жараён

сУРХОН 
ВОҲАСИДА ПИЁЗ

МЎЛ БЎЛАДИ
Пиёз қадим-қадимдан етиштириб келинаётган ўсимлик. 

У эрамиздан 4 минг йил олдин Хитой, Ҳиндистон, Эрон ҳамда 
Осиёнинг бошқа давлатларида маълум ва машҳур бўлган. Кейинча-

лик Миср орқали Европага ҳам кириб бориб тез тарқалган
 ва озиқ-овқатлар тайёрланадиган маҳсулотларнинг энг 

асосий масаллиқларидан бирига айланган.

БАҲОРГИ ҲАРАКАТ –
 КУЗГИ БАРАКАТ

Дунёнинг энергетика инқирозига рўбарў 
келиши тобора ойдинлашаётир. Соҳанинг 

«қизил чизиқ» сари тобора илдамлаши 
иқтисодиётга ўнгланмас зарба бўлиши 
мумкин. Вазиятдан чиқишнинг мақбул 

ечими эса муқобил энергия манбаларидан 
фойдаланиш самарадорлигига 

эришишда кўринаётир.

Статистик маълумотларда Қашқадарё вилояти 
марказлашган ичимлик суви билан таъминланганлик 
даражаси бўйича республикамизда охирги ўринларда 

қайд этилган. Хўш, бунинг сабаби нимада?

сУВ ТЕКИН ЭМАс
Мулоҳаза

Қашқадарё
вилояти

NAZAR Gilamni kaltak bilan qoqmoq gilamga ozor
bermoq uchun emas, gilamni poklamoq uchundir.

Jaloliddin Rumiy

Кўмак

ТУРДИЕВ ЎЗ 
ВАЗИФАСИГА 

ҚАЙТДИ
Бундан норози бўлган Шуҳрат Тур-

диев Ўзбекистон касаба уюшмалари Фе-
дерацияси Фарғона вилояти кенгашидан 
ҳуқуқий кўмак сўради. 

Мурожаатни ўрганиш давомида 
Ш.Турдиев ҳеч қандай буйруқсиз, муас-
саса раҳбарининг оғзаки топшириғига 
асосан, меҳнат қонунчилигига зид ра-
вишда бошқа лавозимга ўтказилгани маъ-
лум бўлди. 

Ўзбекистон касаба уюшмалари Феде-
рациясининг Фарғона вилояти кенгаши 
томонидан «Нурли маскан» мактаб-ин-
тернати директорига Ш.Турдиевни ав-
валги лавозимига ўтказиш ҳамда дарс 
соатлари билан тўлиқ таъминлаш тўғри-
сида тақдимнома киритилади.

Бироқ иш берувчи томонидан тақдим-
нома тўлиқ қаноатлантирилмади. Ш.Тур-
диев ўқитувчи лавозимига ўтказилган 
бўлса-да, аммо негадир 10 соат дарс бе-
рилди.

Иш судгача борди. Суднинг қарори би-
лан Ш.Турдиев аввалги ўқитувчи лавози-
мига қайтди ва 20 соат тўлиқ дарс соати 
билан таъминланди. Иш берувчидан эса 
унинг фойдасига 5 миллион сўм маъна-
вий зарар ундириб берилди.  

* * *

ИНТИЗОМИЙ 
ЖАЗО БЕКОР 

ҚИЛИНДИ
Бағдод туманидаги 12-мактаб

 директори С.Каримовага иш берувчи 
томонидан шу йилнинг январь ойида 

«ҳайфсан» интизомий жазо чораси қўл-
ланилади. У бундан норози бўлиб, 

Ўзбекистон касаба уюшмалари 
федерациясининг фарғона вилояти 

кенгашига арз қилади. 

Кенгаш мутахассислари ушбу му-
рожаатни белгиланган тартибда ўрга-
ниб чиқишгач, интизомий жазо чораси 
меҳнат қонунчилиги талабларига зид ра-
вишда қўлланилгани маълум бўлди.

Ўзбекистон касаба уюшмалари Феде-
рацияси Фарғона вилояти кенгаши томо-
нидан Фарғона вилояти Мактабгача ва 
мактаб таълими бошқармасига аниқлан-
ган қонунбузилиш ҳолатларини бартараф 
этиш бўйича тақдимнома киритилди.

Натижада С.Каримовага нисбатан қўл-
ланилган интизомий жазо тўғрисидаги 
буйруқ бекор қилинди.

Мансуржон УСМоНов,
Ўзбекистон касаба уюшмалари 
Федерацияси Фарғона вилояти 

кенгаши бош мутахассиси

Фарғона
вилояти

Шуҳрат Турдиев фарғона шаҳридаги
 кўзи ожиз болалар учун ихтисослашти-

рилган «Нурли маскан» мактаб-интерна-
тида 1 ставкада ўқитувчи бўлиб ишлаб 

келаётган эди. Лекин кутилмаганда тар-
биячи лавозимига ўтказилди. 

Катта ёшдаги футбол 
ишқибозлари Шаҳриса-
бзнинг «Ҳисор» футбол 
жамоа сини яхши билишади. 
Собиқ иттифоқ даврида, қо-
лаверса, мустақилликнинг 
дастлабки 15 йилида бу жа-
моа ўзининг чиройли ўйин-
лари билан мухлислар эъти-
борини қозонганди.

Жамоа 2004 йилгача Ўз-
бекистон чемпионати би-
ринчи лигасида (ҳозирги 
Про-лига) мазмунли ўйин 
кўрсатган. Шу боис, «Ҳи-
сор» майдонга тушган 
кунлари стадион мухлис-
лар билан тўлиб тошарди. 
Кейин жамоа иккинчи ли-
гага тушди. Бора-бора «Ҳи-
сор»га эътибор камайгач, 
бутун бошли жамоа тарқаб 
кетди.

Ҳозир «Ҳисор» стадио-
нига кирсангиз, аянчли 
аҳволга дуч келасиз. Ўрин-
диқлар синиб, қўпорилиб 
ётибди. Ёритиш прожек-
торлари эскириб, яроқсиз 
ҳолга келиб қолган. Майдон 
чими ҳам бир текис эмас. 
Бир пайтлар бу ерда про-
фессионал жамоалар ўйна-
ганига, стадион шаҳрисабз-
ликларнинг энг севимли 
ҳордиқ чиқариш маскани 
бўлганига ҳечам ишонол-
майсиз. Ваҳоланки, шаҳри 
Кешдан Зафар Холмуро-
дов, Шуҳрат Асатов, Темур 
Жўраев, Шуҳрат Муҳамма-
диев, Дилшод Саитов каби 
моҳир чарм тўп усталари 
етишиб чиққан.

– 1996-2004 йилларда 
«Ҳисор»да тўп сурдим, – 
дей ди собиқ футболчи, бу-
гунги кунда Қашқадарё ви-
лояти футбол мактабида му-
раббийлик қилаётган Одил 
Аҳмедов. – Афсуски, маҳал-
лий ҳокимият ва ҳомийлар-
нинг эътиборсизлиги ту-
файли рес публикада ўзига 
хос обрўга эга бўлган «Ҳи-
сор» тарқалиб кетди. Футбол 
мактабимизда 300 нафарга 

яқин бола шуғулланади. 
Аммо Шаҳрисабзда жамоа 
йўқлиги учун кўпчилик бо-
лалар 15-16 ёшга тўлганда 
«Насаф»  ёки «Машъал» ака-
демияларига бориб қўши-
ляпти. Футболни ташлаб ке-
таётган иқтидорли ёшлари-
миз ҳам кўп...

Яхшиям «ДХХ кубоги» 
мусобақаси бор экан. Ўт-
ган йили турнирнинг рес-
публика босқичида шаҳри-
сабзлик ёшлар фахрли 
3-ўринни қўлга кири-
тишди. Яъни уларга ўзини 
кўрсатиш учун имконият 
туғилди. 

– Бугун шаҳрисабзлик 
футболчиларни турли жа-
моаларда учратиш мум-
кин, – дейди мураббий Ота-
бек Ҳотамов. – 2022 йил  
«Ёшлар лигаси»да 2008 ва 
2009 йилда туғилган бола-
лардан иборат жамоалари-
миз республика чемпио-
 ни бўлишди. Агар уларга 
етарлича шароит қилиб 
берилганда жамоа ўсишда 
давом этарди. Аммо ғо-

либ ўсмирларимиз бугун 
турли футбол академия-
лари ва клубларга тарқаб 
кетишган. Шаҳрисабзда 
катталар жамоаси йўқлиги 
учун уларни ушлаб қолиш 
қийин бўляпти.

«Ҳисор» стадионини ай-
ланиб чиқар эканман,  бу 
ерда кўп маротаба кураш 
бўйича Амир Темур хоти-
расига бағишланган ну-
фузли халқаро турнир-
лар ўтказилгани ёдимга 
тушди. Афсуски, стадион-
нинг ҳозирги ҳолати яна 
шундай йирик мусобақа-
лар ўтказиш учун талабга 
жавоб бермайди.

Қизиқ, Шаҳрисабзга 
катта футбол, мухлисларни 
ҳаяжонга соладиган йирик 
турнирлар яна қайтарми-
кан? 

Жавобни Шаҳрисабз 
шаҳар ҳокимлиги, спорт ва 
футбол мутасаддиларидан 
кутиб қоламиз.

акмал абДИЕв
«ISHONCH»

Баҳор... 
Ҳар шохда гул, ҳар ўнгир кўм-кўк. 

Энг биринчи очиладиган митти кўк 
гуллардан тортиб, бойчечак, лола 
ва қизғалдоққача давом этади бу гў-
заллик. 

Шу кунларда Самарқандга бор-
дим. Йўловчи машинада талаба қиз-
лар ҳамроҳлигида кетяпман. Ҳай-
довчи табиатга ҳамоҳанг қўшиқ 
қўйди: 

Чаман кулсин ҳатто тошлар-
дан...

Йўллар... Йўллар бунча гўзал-
ликни ўзига сиғдиролмай, бодраб 
кетганга ўхшайди. Чиноздан бошлаб 
Жиззахгача лайлакларни томоша қи-
либ кетдим. Худди уй кўтариб тоза-
лаган келинчак каби қушлар ҳам ин-
ларини созлаш билан овора. Сардоба 
яқинида туячилик билан шуғуллана-
диганлар йўл бўйида ўркачлиларни 
боқиб юрибди. Одамлар машинадан 
тушиб, туяларга ўт бериб, силаб, 
суратга тушяпти. Истаганлар су-
тини сотиб олиши мумкин. 

Озгина юриб, отларни, той-
чоқларни кўрдим. Бунча гўзал 
бўлмаса булар. Қўй-қўзилар ҳам 
шаҳарда, тошдевор ичида ўсган ме-
нинг болаларимга мўъжизанинг ўзи. 

Йўл четидаги яшиллик, гуллаган, 
ғунчалаган дарахтлар кўзни олади. 
Ҳайдовчи шерикларим илтимосига 
биноан, ҳали дарахтзорда, ҳали 
туя лар олдида тўхтайди. Қизлар 
сочига чамбарак қилиб тақиш учун 
момақаймоқнинг сариқ гулларини 
териб келишди. Мен шундоқ ўсиб 
турган ялпизларни узгим келди. Би-
роқ... 

Сал нарида полиэтилен қопчиқда 
чиқинди сочилиб ётибди, ундан на-
рида сув идишлар... Ҳафсалам пир 
бўлиб, термадим. Ҳайдовчи кутса 
экан, яшилланган қирга чиқиб кет-
сам... 

 Машина ойнасидан кузатиб кет-
япман. Ҳар қадамда гўзаллик устига 
тортилган қора чизиқлар, яъни 
турли чиқиндилар, бир марталик 
идишдан тортиб, елим қоп, намсо-
чиқ, ҳар нима бор... 

Бир йили қишлоқдаги укамнинг 
сигири касал бўлганда ветеринар 
шифокор келиб кўради ва сўйишни 

маслаҳат беради. Молни сўйишса, 
ошқозонидан резина қўлқоп чиқибди. 
Укам яқинда олган молига, унинг бо-
ласига, кетган пулига ачиниб қола-
верди...

Йўл бўйида ўтлаб юрган жони-
ворларга қараб, узоқроққа кетинг-
лар, бу ерда адашиб, бирон нима еб 
қўйманглар, дегим келади. Шамол 
қора елим қопчаларни баланд-ба-
ланд учиради. Ўзимиз сутини ичиб, 
гўштини истеъмол қиладиган чор-
вага шундай зарар етказяпмиз. Бу-
тун борлиқни, табиатни абгор қил-
япмиз. 

Қизиқ, шундай гўзал фасл, чи-
ройли манзарани қандай «олтин 
қўллар» бузар экан-а?..

Тўғри, йўллар ёмон. Айниқса, 
ёғингарчиликлар катта трассани 
«қийнаб юборган». 24 соат қатнов 
тинмайдиган бу йўл ёқасидаги ман-
зиллар байрам ва ҳайитларда яна 
серқатнов бўлади. Афсуски, яна 
чиқитлар кўпаяди. 

Шу ўринда бир мулоҳаза: биз доим 
муаммолар учун катталарни, раҳ-
барларни айблаймиз. Аммо ўзимиз-
нинг қўлимиздан келадиган ишлар 
ҳам бор-ку. Ўзимиз эътиборли бўл-
сак, олам гулистон. Чиқиндиларни 
машина ёқилғи учун тўхтаганда, 
махсус идишларга ташласак бўла-
ди-ку. Йўқ, биз  бўшаган сув идиш-
ларни улоқтирамиз. Маҳсулотлар 
қоғозию чиқитларни гапирмаса ҳам 
бўлади.  

Табиат инсоният билан кура-
шиб нафас оляпти. Йўл четидаги 
дарахт лар шохига нимадир или-
ниб қолса-да, қийғос гуллаган. Биз 
ташлаган чиқитлар орасидан яшил 
майсалар бўй кўрсатган...     Аммо бу 
олишувда биз енгиламиз. Авлодларга 
неча юз йилдаям чириб кетмайди-
ган чиқитли далалар қолдирмайлик. 

Шу замин ўзимизники, унинг гулу 
гиёҳи бизга неъмат. Далаларнинг 
хуш ифори, тоғу қирларнинг кўз 
тўймайдиган гўзал манзараси тўрт 
фаслда ҳам гўзал. Баҳор барибир чи-
ройини ял-ял қилиб келгани учун тез 
билинади. Бу гўзалликка ўзимиз қора 
тортмайлик!

Манзура ШаМС

Мушоҳада

БУ 
ЙЎЛЛАР, 

ЙЎЛЛАР...

Қашқадарё
вилояти Ҳолат 

«ҲИсОР»НИНГ 
АЯНЧЛИ АҲВОЛИ

ёхуд Шаҳрисабзга 
катта футбол қачон қайтади?

Бугунги кунда ижтимоий тармоқларда
 фирибгарлар кўпайиб кетган. Бу иш билан шуғулла-

нувчилар одамлар онгига шу қадар маҳорат ва психо-
логик ёндашув билан таъсир қилишадики, ҳайрон қол-

май иложингиз йўқ. Орамизда ўша кимсаларга ишо-
ниб, чув тушиб қолаётганлар ҳам  кўп. 

Қуйидаги ҳикоямиз шу ҳақда.

Улар «Facebook» орқали танишдилар. Кунларнинг би-
рида Мунисага келишган бир йигит «дўстлик» сўровини 
юборди. Унинг исми Мершон Айдин бўлиб, ниҳоятда хуш-
сурат, ўта самимий ва хушмуомалали, ҳозир 36 ёшда бўл-
са-да, ҳамон оила қурмаган экан. Шу боис қиз унинг дўст-
лигини дарров қабул қилақолди.

Йигит аввалига инглиз тилида хабар юборди. Муниса 
бу тилни билмагани сабабли рус тилида жавоб ёзди. Улар 
бир-бирини тушуниб олишлари учун «Google translate» 
иловаси кифоя қилди. Сўнгра ўзаро суҳбатлари авж олди.

– Нега фамилиянгиз туркча? – дея қизиқди Муниса.
– Ота-боболарим турк миллатига мансуб бўлишган. 

Онам эса англиялик, – деди Мершон. – Туркияда амаки-
ларим бор, уларни кўргани тез-тез бориб тураман.

«Демак, мусулмон экан!» қизнинг кўнглида алланечук 
ёқимли бир туйғу жўш урди. Мершон эса унга жуда гў-
зал қиз эканлигини бир кунда бир неча марта айтишни 
канда қилмасди. Айниқса, Ўзбекистон таърифини ижти-
моий тармоқлардан билишини, вақти келиб, албатта, бу 
мамлакатда меҳмон бўлиши ва Муниса билан бирга саё-
ҳат қилишини кўп такрорларди. Ўзаро мулоқотлар жараё-
нида Мунисанинг 30 ёшга кирганини, лекин ҳали тур-
мушга чиқмаганини, қаерда ишлашини ва маошини ҳам 
билиб олди.

– Сиз оладиган ойликка мен яшаётган Ливерпулда кун 
ўтказиб бўлмайди. Қандай қилиб барча эҳтиёжларни қоп-
лаш мумкин? – Йиғлаб турган «смайлик»ларни юбориб, 
таажжубланди у.

– Бизда ҳамма нарса арзон, сизлардаги каби қим-
мат эмас, – тўлқинланиб тушунтирди Муниса. – Чиройли 
жойларимиз ҳам жуда кўп. Мазали таомларимиз эса, бу-
тун дунёга машҳур. Юртимизга келиб, бир айлансангиз, 
бунга ўзингиз ҳам ишонч  ҳосил қиласиз. 

Мершоннинг айтишича, у Англиянинг Ливерпул 
шаҳридаги денгиз бағрида жойлашган нефть қазиб 
олувчи гигант компаниялардан бирида муҳандислик қи-
лар экан. Маоши ҳам анча кўп. Ёлғиз ўзи яшагани учун 
пулини банкда сақлар ва ора-орада бева-бечораларга, бо-
лалар уйига садақа ҳам қилиб турар экан. 

Муниса бундай саховатпеша йигит билан танишгани-
дан ўзида йўқ севинди. Орадан ўн кунча вақт ўтгач, Мер-
шон уни ёқтириб қолгани, тинимсиз у ҳақда ўйлаётгани 
ва роса соғинаётгани ҳақида ёза бошлади. Табиийки, 
шундай келишган, кўп пул топадиган, энг муҳими, ҳали 
уйланмаган йигитдан бундай дил изҳорларини эшитиш 
Мунисага хуш ёқарди.

– Сенинг шу ойликка яшашинг менга ёқмаяпти, – 
деди бир куни Мершон. – Мен сенга пул юбораман. Кре-
дитларингни сўндир ва ўзингга яхши машина сотиб ол. 
Мен ўзим зўр шароитларда яшаб, сенинг фақатгина ой-
лик маошига қараб ўтиришингни истамайман, виждоним 
қийнал япти.

– Менга пул керакмас, ҳамма нарсам етарли. Бир кун 
машина ҳам оларман, – деди Муниса қимтиниб.

– Йўқ, барибир сенга 100 минг доллар юбораман, – ти-
хирлик қилди йигит. – Ҳамма харажатларингни бемалол 
қоплайсан. Ўзингга ҳам яхши қараб, чиройли бўлиб юра-
сан. 

Пулнинг миқдорини эшитган Мунисанинг капалаги 
учиб кетди. Лекин Мершоннинг гапларига ишонмади. 
Ишонган тақдирда ҳам, бунча пулни қандай қилиб Англия-
дан юбориш ва Ўзбекистондаги банкдан олиш мумкин?

Бир куни Мершон денгиздан қуруқликка чиққанини, 
пулни электрон тарзда жўнатишнинг иложи бўлмаётга-

нини, шу боис уни нақдлаштириш учун банкларда юр-
ганини билдириб, суратларини юборди. Қизиқ, негадир 
ўша куни кўчадаги ҳамма банкоматлар «ишламаётган» 
экан. Йигит бундан жуда «хижолат» чекди, кайфияти 
ҳам тунд бўлди. Нима қилиб бўлса ҳам, Мунисага пул 
юбориш йўлини топишини айтиб, ундан қайта-қайта узр 
сўради.

– Менинг Келвин исмли курьер танишим бор, ўша 
ёрдам беради, – деди кейин. – Аввал сенга кўп совға-
лар оламан-да, пулни қутининг энг тагига жойлайман. 
Фақат сен алоқада бўлиб тургин, курьер 28 соатда Ўз-
бекистонда бўлади. У сенга қутини топшириши керак.

– Совғаларни қутига жойлаштириб, биттасининг 
ичига 115 минг доллар солиб қўйдим, – деди. 

Кейин аэропортда юкларнинг ортилиши, самолёт-
нинг учиб кетиши акс этган сурат ва видеоларни эрин-
май йўллайверди...

Ниҳоят, 28 соатлик вақт ҳам ўтди. Эрта тонгда Му-
нисанинг телефонига курьер «Келвин»дан СМС орқали 
хабар келди. Унда айни дамларда Тошкент аэропортида 
эканлиги, совғаларни олиш учун божхонага 800 дол-
лар тўлаш зарурлиги ҳақида ёзилган эди. Муниса чет-
дан совға юборилганда ҳамма нарса ҳисоб-китоб қили-
ниши керак шекилли, дея ҳайрон бўлди. Дарҳол Мер-
шонга СМС ёзиб, вазиятни тушунтирди. Буни қарангки, 
Англияда қоқ тун бўлса-да, «ошиқ йигит» ухламасдан 
уни «Facebook»да кутиб ўтирган экан.

– Азизам, пулни сенинг давлатингдан сўрашяпти, 
– деди у. – Мен ҳозир денгиздаман, шу боис сенга пул 
жўнатолмайман. Бу жойдан лоақал электрон тарзда 
ҳам юбориб бўлмайди. Шунинг учун сен бировдан қарз 
ол, илтимос. Совғалар қўлингга теккач, уни бемалол 
қайтарасан-ку...

Хуллас, Мершон юборган совғаси йўқолиб кетиши 
эҳтимоли борлигини, бу жуда катта йўқотиш бўлишини 

ва курьер у ерда икки соатдан ортиқ бўлмаслигини ай-
тиб зорланаверди. Мунисанинг боши қотди. Шу орада 
курьердан «Аэропорт ходимасининг мана шу картасига 
пул ташланг» деган ёзув билан бирга ўзбекча исм-ша-
рифли карта рақамини олди. Бир кўнг  ли аэропортга бо-
риб, «Келвин» билан учрашишни ва карта эгасини ҳам 
топишни ўйлади. Бироқ Мершон тезроқ пул топиб совға-
ларни олиб қолишини тинимсиз сўрайверди. 

Муниса бир ойдан буён ўзи учун ўта қадрдон бўлиб, 
дилини ром этган бу йигит ўзини алдамаслигига ички 
ишонч ҳосил қилди-ю, танишларидан қарз сўрашга 
тушди. Афсуски, ҳеч кимдан 800 доллар топилмади. 

Ниҳоят, акасида доимо пул бўлиши эсига тушиб, унга 
қўнғироқ қилди. Ака эса, синглисига нима учун бирданига 
бунча пул керак бўлиб қолганига қизиқди. Муниса бир ду-
гонаси четдан совға олиши учун кераклигини ва курьер аэ-
ропортда эканини тушунтирди. Ахборот технологиялари-
дан яхши хабардор бўлган, қўшма корхонада таржимон бў-
либ ишловчи акаси вазиятни эшитиб, қотиб қолди. 

– Дугонангга айт, фирибгарга йўлиқибди, – деди сўнг-
 ра қатъий оҳангда. – Ҳозироқ у билан алоқани тўхтатсин. 
Олдин унга юборган хабарларини, сўнг унинг профилини 
буткул ўчириб ташлаб, блокласин. Бу нима аҳвол, шунча-
лик ҳам лақма бўладими одам? Дугонанг ҳозир ижтимоий 
тармоқлар фирибгарларга тўлиб кетганини наҳотки бил-
маса?

Акасининг гапларини эшитаркан, Мунисанинг усти-
дан муздек сув қуйилгандек бўлди. Бир ойдан буён гап-
лашаётган келишган йигити, унинг ширин сўзлари, 
узун кечалардаги бетакрор суҳбатлар, ўзининг орзу-
лари ҳамма-ҳаммаси бир зумда сувга тушган тошдек 
ғойиб бўлди... 

Холида ЭГаМбЕРДИЕва
«ISHONCH»

Ҳаётий  воқеа 

«FACEBOOK»ДАГИ 
ФИРИБГАР

MUNOSABAT Hayot velosiped haydashga o‘xshaydi. 
Muvozanatni saqlash uchun siz harakat 
qilishingiz kerak.

Albert Eynshteyn

Ўзбекистон касаба уюшмалари Феде-
рацияси раҳбарияти ва жамоаси Ўзбе-
кистон касаба уюшмалари Федерация-
 си Назорат-тафтиш комиссияси раиси 
Баҳодир Умурзоқовга ўғли

Нодир УМУРЗоҚов
вафот этгани муносабати билан таъзия 
изҳор этади.

Маданият, спорт ва туризм ходим-
лари касаба уюшмаси Республика 
кенгаши жа моаси Республика кенга-
шининг Сур хондарё вилояти бўйича 
масъул ташкилотчиси Абдуғаффор 
Бўриевга отаси 

Рауф ота бЎРИЕв
вафот этгани муносабати билан таъзия 
билдиради.

Ўзбекистон Республикаси Қишлоқ 
хўжалиги вазирлиги ҳузуридаги Агро-
саноат мажмуи устидан назорат қилиш 
инспекцияси қошидаги «Қишлоқ хўжа-
лиги маҳсулотларининг сифатини баҳо-
лаш маркази» давлат муассасаси жа-
моаси ташкилотнинг Қорақалпоғистон 
Респуб ликаси филиали бош метрологи

Зинатдин СалИЕв
вафот этгани муносабати билан марҳум-
нинг оила аъзолари ва яқинларига 
ҳамдардлик билдиради.

Барчага аёнки, адабиёт дин, дин эса адабиёт эмас. 
Лекин мусулмон халқлари сўз санъатини диндан айро 
тасаввур қилиб ҳам бўлмайди.

Ислом таълимоти ўтмишда сўз санъатимиз учун 
маънавий асос эди. Буни барча мумтоз шоиру адиб-
ларимиз, хусусан, Алишер Навоий ижоди яққол исбот-
лаб турибди. Дадил айтиш керакки, туркий тилда ҳа-
ли-ҳануз ҳеч бир қалам соҳиби исломни ана шу бобо-
калонимизчалик ташвиқу тарғиб қила олмаган. Дав-
рнинг ўзи Навоийга исломнинг буюк тарғиботчиси 
бўлиш вазифасини юклаган эди. 

Шоирнинг «Сирож ул-муслимин» асарида рўза 
ҳақида икки махсус фасл мавжуд. «Исломнинг тўр-
тунчи рукниким, рўзадур, шарҳ этмак» деб аталган 
фаслда рўзанинг тартиб-қоидалари баён қилинган. 
Масалан, туз ё сиркага тил теккизиб, таъм билиш, 
онага боласи учун нон чайнаш раво экани, рўзадор-
лигини унутиб, еб-ичиб қўйиш ҳам кечирилиши айти-
лади. «Фавт бўлған (яъни бузилган) рўза эвази ва ка-
форати» фаслида рўзани бузиб қўйиш «айб»и етмиш 
мискинга таом тортиш ё олтмиш кун рўза тутиб 
бериш ёхуд Тангри йўлида бир бандани озод қилиш 
билан ювилади, дейилади.

Бу – Навоийнинг соф диний руҳдаги асарида келти-
рилган рўза таърифи. 

Гарчи шоирнинг бадиий асарларида ишқ ва унинг 
рамзий тимсоли саналмиш май кўпроқ куйланган бўл-
са-да, гоҳ тўғридан-тўғри, гоҳида эса восита билан ис-
лом қоидаларига, жумладан, рўза тарғибига ҳам дуч 
келамиз.

«Хамса»нинг биринчи достони бўлмиш «Ҳайрат 
ул-аброр»нинг 2-мақолати  ислом хусусида. Унда ис-
лом аркони, яъни устунларини беш фарз – иймон, на-
моз, закот, рўза ва ҳаж ташкил этиши айтилади.

Албатта, бир йилда бир ой рўза тутиш, аввало, меъ-
дани бўш қўйиш:

Меъдани холилиқ ила қил тўло,
Неча хало анда сафодин мало.
Лекин, шоир наздида, рўза фақат жисм масаласи-

гина эмас. Унинг уч шарти бор.
Биринчиси – тонг саҳардан то қуёш ғарбга бош қўй-

гунга қадар оғизга ҳеч нарса олмаслик.
Иккинчиси – бадандаги ҳар бир аъзога шариат 

йўли билан рўза буюриш:
Сойири аъзоға халал етмамак,
Шаръ хилофиға шуруъ этмамак.
Ҳар бири ўз шуғлиға зоҳид бўлуб,
Манъи хилоф ичра мужоҳид бўлуб.
Бормағаю кўрмагаю тутмағай,
Айтмагай, эшитмагаю ютмағай.
Учинчиси – кўнгилни пок тутиш:
Лекин учунчиси будурким, кўнгул,
Чунки эрур маҳбити анвори кулл.
Поку равонбахш ҳавоси анинг,
Жилвагаҳи файз фазоси анинг.
Чунки кўнгил илоҳий сирлар хазинаси, шоҳий 

чеҳра, яъни Аллоҳ жамолини акс эттирувчи ойина 
ҳисобланади:

Махзани асрори илоҳий ҳам ул,
Ойинайи чеҳрайи шоҳий ҳам ул.
Шунинг учун бу кўзгуни турли хаёллар зангидан 

тозалаш, шундай асраш керакки, унда фақат дўст, 
яъни Аллоҳгина акс этсин, ундан бошқа нарсанинг 
нақши кўринмасин:

Дафъ қилиб занги хаёлотни, 
Асрамоқ ул навъ бу миръотни, –
Ким анга жуз дўст зуҳур этмагай,
Балки, анинг ғайри хутур этмагай.
«Фарҳод ва Ширин»нинг Ҳусайн Бойқаронинг ўғли 

Абулфаворис Шоҳғариб Баҳодирга панду насиҳат тар-
зида битилган 53-бобида шоҳ бўлиш учун илм эгаллаш 
таъкидланади. Навоийнинг наздида, шоҳ ҳар қандай 
илмни ўрганиши керак. Бироқ дин илмига келганда, 
уни асосий манзил айласин. Чунки бу – асл илм:

Гузар қил ҳар неча илм ўлса ҳосил,
Чу дин илмиға етсанг, айла манзил.
Шаҳ улдурким, шиори илми диндур,
Нединким илми дин илм ул-яқиндур.
Улум ичра ўқусанг юз туман фасл,
Тамоми фаръу дин илми эрур асл.
Бу дин илмики, хомам қилди таҳрир,
Эрур фиқҳу ҳадису сўнгра тафсир.
Дин илмини эгаллаганингдан кейин бошқа фан-

ларни хоҳ ўрган, хоҳ ўрганма, дейди Навоий. Лекин, 
деб давом этади шоир, тиб илмининг ҳам кишига ке-
рак жойи кўп:

Ва лекин тиббу ҳикмат ҳам эрур хўб, –
Ки сиҳҳатдур киши жисмида матлуб.
Ахир, тани соғ бўлмаса, тўшакдан бош кўтармаса, 

бу одам Тангри амрларини қандай қилиб адо этсин, 
нечук рўза тутсин, не янглиғ саждага бош эгсин? 
Ёхуд оғзига пахта билан сув томизиб турилган бўлса, 
у одам қандай қилиб рўза тутсин:

Қаю жисмеки онинг сиҳҳати йўқ,
Қилурға Тенгри амрин қуввати йўқ.
Бировким пахта бирла су(в)ни ютқай,
Ўзунг деким, не янглиғ рўза тутқай?!
Нетиб қилғай сафодин саждае фош,
Тўшакдин улки олмас лаҳзае бош.
Рўза тутиш учун ҳам, аввало, соғ бўлиш керак. 

Бу – тўғри. Лекин соғ бўлиш учун рўза тутиш ҳам – 
ҳақиқат. Шоир асарларида бу ҳақда ҳам талай мулоҳа-
залар мавжуд.

Бобокалонимиз чаҳорёрлардан бири – Муҳаммад 
алайҳиссаломнинг куёви бўлмиш ҳазрати Алининг 
ҳикматли сўзлари жамланган насрий «Наср ул-ма-
олий» тўпламидан шеърга солиб таржима қилган 
«Назм ул-жавоҳир» асаридаги рубоийларида рўза би-
лан бевосита ё билвосита боғлиқ кўп ва хўб насиҳат-
лар баён этади.

Ҳазрати Али ва Навоийлар наздида, қорин ҳамиша 
кишига душман, у билан дўст бўлмаслик керак:

Ҳар кимгаки кўп таом емак фандур,
Билгилки, нажосатқа тани маскандур.

Қорнинг била дўст бўлмасанг аҳсандур,
Невчунки эр ўғлиға қорин душмандур.
Гап шундаки, тўқликнинг маънавий зиёни бор. У 

киши кўнглини қаттиқ қилади:
Кўп тўъма ер эл аросидин ихрож ўл,
Савм аҳли аро бош қўю соҳибтож ўл.
Ким қалби рақиқ эрур, анга муҳтож ўл,
Тўқлуқ чу кўнгулни қатиқ айлар, оч ўл.
Кўп овқат егандан кейин кишининг лоҳас, демак-

ки, бепарво бўлишини замонавий тиббиёт илми ҳам 
тасдиқлайди. Чунки бунда тананинг бутун кучи овқат-
ни ҳазм қилишга кетади. Қорин тўқ маҳали кучли 
жисмоний меҳнат қилиш ҳам, жиддий ақлий фаолият 
ҳам қийин кечади. Бутун диққати меъданинг ишлаши-
га қаратилган организм мускулларга ҳам, мияга ҳам 
етарли миқдорда озуқа, яъни қон етказиб беролмай-
ди. Лоҳаслик – ана шундан. Бепарволигу бефарқлик 
эса – кўнгли қаттиқликнинг ўзгинаси. Шунинг учун 
ҳам Аллоҳ йилига бир ой рўза буюрган. Ота-бобола-
римиз бунинг қадрини баланд тутган. Рўзадан руҳга 
– софлик, баданга – саломатлик келиши аниқ:

Доим тут ўзунгга рўзанинг меҳнатини, –
Ким руҳқа еткурур сафо давлатини,
Сиҳҳат тиласанг, қилғил анинг ниятини, –
Ким рўзада қўйдилар бадан сиҳҳатини.
Рўза фақат саломатликни мустаҳкамлайдиган 

амалгина эмас. У киши руҳида сабрни ҳам кучайти-
ради. Албатта, сабр  осон иш эмас. У аввалига қаттиқ 
 ботиши, киши кўнглини маҳзун қилиши мумкин. Аммо 
одамни зафарга олиб борадиган ҳам – ана шу сабр:

Сабр арчи кишига ранж афзун айлар,
Охир киши фаолини ҳумоюн айлар.
Сабринг нечаким кўнгулни маҳзун айлар,
Ҳар сабр зафарга мақрун айлар.
Биз йиллар мобайнида бутун ўтмиш маънавий ме-

росимизда юксак қадрланиб, тарғиб қилиб келинган 
сабрни тамом бошқа мазмунларда тушуниб, тушунти-
риб келдик. Сабру қаноат ҳақида айтилган ҳар қандай 
ҳикматни гўё синфий зулмга кўниш, ҳукмрон доира-
лар манфаатларига хизмат қилиш мазмунида талқин 
этдик. Ҳолбуки, шарқона донишмандлик: «Дунёда ҳеч 
нарса сабрдек лаззатли эмас», – деганда батамом 
бош қа инсоний ҳаловатни кўзда тутган эди:

Йўқ лаззати сабрдек муқаддар ниманинг,
Ўз хурдиғадур завқи муқаррар ниманинг.
Беаслга йўқ фаҳми муяссар ниманинг,
Фаръи берур аслдин хабар ҳар ниманинг.
Ахир, инсон учун сабр ҳаёт кечиришнинг энг муҳим 

шартларидан.
Демак, рўза, умуман, овқат масаласида қаноатли 

бўлиш, меъёридан ортиқ нарса истеъмол қилмаслик 
ислом оламида изчил бир таълимотга айланган. Шарқ 
табобатида-ку бу жиҳат кучли тараққий этган. Кўп ка-
салликларга парҳез буюрилиши бежиз эмас. 

Тандаги ҳар қандай ортиқчалик руҳга, яъники маъ-
навиятга – кишининг феъл-атворига салбий таъсир 
қилиши табиийлиги илмда исботлангани айтилди. Та-
саввуфда эса жисм ва руҳ, уларнинг ўзаро уйғунлиги-
га эришиш, аниқроғи, жисмни руҳга мослаштириш – 
бош масала. Сўфийнинг асосий мақсади – руҳ камоло-
тига эришиш. Руҳ жисм устидан ҳукмронлик қилиши 
учун аввал жисм нафсни енгиши керак. Ейишга ўчлик 
ҳам – нафси бад. Сўфийлар ҳар қандай нафсга қарши 
кураш эълон қилади.

Тасаввуфда солик шариат қоидаларини оғишмай 
бажариши шарт.

Милодий 1006 ва 1088 йиллар орасида яшаган 
шайх ул-ислом – ҳазрати Хожа Абдуллоҳ Ансорий шун-
дай деганлар: «Ҳар нимадин бир миқдорни олсалар, 
бир миқдори қолур, шариатдан ўзгаки, бир миқдори 
андин кам бўлса, ҳеч нима қолмас». Демак, шариат 

қоидаларидан биригина бажарилмаса ҳам, ундан ҳеч 
нарса қолмас, яъни бошқа барча саъй-ҳаракат зое ке-
тар экан.

Рўза ҳам – шариат қоидаларидан. Сўфийларнинг 
рўзага муносабати бошқа оддий мусулмонларникидан 
ажралиб туради. Навоий асарларида тасаввуф аҳли 
рўзаси ҳақида талай эътиборли маълумотлар бор.

Сўфийлар ҳақидаги тазкира – «Насойим ул-муҳаб-
бат...»да келтирилишича, оддий одамлардан фарқли 
ўлароқ, тасаввуф аҳли, ҳатто, кўзларини номашруъ, 
яъни шариатга хилоф нарсага қарашдан, қулоқлари-
ни номашруъ гап ё товуш эшитишдан («Қулоққа ёмон 
эшитиладиган гапдан сақлан», деган ҳадиси шариф 
ҳам бор), оёқларини номашруъ қадам ташлашдан, қўл-
ларини номашруъ нарсага тегишдан тияди ва ҳоказо 
барча аъзоларини шундай чеклайди. Улар ҳаммадан 
кўра кўпроқ кўнгилларига рўза буюради, токи қалбда 
Аллоҳдан бошқа нарса бўлмасин.

Сўфийлар учун шариатдан ҳам бурун амал қилина-
диган икки муҳим масала мавжуд. Биринчиси – тавба. 
Иккинчиси – луқма ҳиллияти. Бу истеъмол қилинади-
ган нарсанинг ҳалоллиги, дегани. Ҳалол – ҳам моддий, 
ҳам маънавий тушунча. Моддийлиги – мусулмон учун 
ейиш ҳаром ҳисобланмаган нарсаларгина истеъмол 
қилинади. Масалан, чўчқа ё эшак, ўлиб қолган қўй 
ё мол гўшти ҳалол эмас. Лекин «луқма ҳиллияти» 
кўпроқ масаланинг маънавий тарафига – истеъмол қи-
линадиган нарсанинг ҳалол меҳнат ё ҳаром йўл билан 
топилганлигига дахлдор.

Аксари шайхлар ҳалол касб билан кун кўрган. «На-
сойим ул-муҳаббат...»да Навоий буни алоҳида таъкид-
лайди: «Ва сойири машойихи кибордин (яъни улуғ 
шайхлардан) ҳам кўпи ҳалол луқма касбиға муздур-
луқ қилибтурлар, ўтун тошибтурлар ва ҳалол луқ-
ма бу ишда куллийдурки (яъни кўпдирки), андин файз 
ва маърифат зоянда (яъни пайдо) бўлур».

Бир шайх ейиш учун шубҳали туюлган луқмани 
сувга ташлаган. Кейинги бир неча йил: «Борди-ю, уни 
балиқ еган бўлса, балиқни еб, гуноҳга қолмай», деган 
хаёл билан балиқ емаган экан...

Ҳалол меҳнат эвазига келган маҳсулотнигина ис-
теъмол қилиш масаласига диққат шу даражада бўл-
ганки, мабодо, билиб-билмай шундай таом еб қўйил-
са, бу гуноҳни тузатиш учун жуда кўп саъй-ҳаракат 
қилинган. Навоий ёзади: «Ва бир шубҳалик луқма 
онча тийралик келтурурки, кўп вақт анинг ислоҳига 
машғул бўлуб, маълум эмаски, дафъи не навъ сурат 
боғлар».

Ҳиндистонда мутлақо гўшт емайдиган, фақат 
ўсимликлар – мева-сабзавот билангина умргузарон-
лик қиладиган мазҳаблар (вегетарианлар) вакиллари 
 кўплигини биласиз. Америкалик олим Пол Брегг бу-
нинг тўғрилигини илман исботлашдан ташқари, бу-
тун инсоният бир кун келиб шу йўлга ўтишини, барча 
экиладиган майдонларда пиширмасдан истеъмол эти-
ладиган сабзавот ва мевалар етиштирилишини орзу-
лайди. Тасаввуф вакиллари орасида ҳам гўшт емасдан 
кун кўришни одат қилганлар кўп бўлган. Масалан, 
ХIV асрда яшаб ижод қилган машҳур шайх ва шоир 
Камол Хўжандийнинг отаси ҳам бир неча муддат, уму-
ман, гўшт емаган экан.

Сўфийлар учун кўп таом еб, маза қилиш эмас, оз 
таом еса ҳам унинг таъмини, лаззатини, обдон ҳис 
этиш муҳим. Оз таом ейишнинг лаззатини шайхлар-
чалик қадрлаганлар ҳам кам. Шайх Али бинни Саҳли 
Азид Исфаҳоний шундай деган эканлар: «Ҳақ субҳо-
наҳу ва таолоким, ...покиза таом агар ағниёға (яъни 
бойларга) берибтур, таомнинг лаззатини буларға 
(яъни сўфийларга) берибтур». Чунки Абу Абдуллоҳ 
Мухтор ибни Муҳаммад ибни Аҳмад Ҳиравий айтади-
лар: «Таомни андоқ егилки, сен ани егайсан, йўқки, ул 

сени. Агар сен ани есанг, барча нур бўлғай ва агар ул 
сени еса, барча дард бўлғай...».

Кўп хасталиклар бетартиб ё сифатсиз овқатланиш-
дан эканини ҳамма билса керак. Одам – таомни эмас, 
таом – одамни егани шу-да.

Навоий асарларида бу фикрларнинг тасдиғи бўл-
ган ажиб ҳикоятлар келтирилади.

Муаммал Ҳассос деган шайх Абу Абдуллоҳ Хафиф 
деган сўфийга: «Бориб, Жаъфар Ҳаззо деган шайх-
нинг ҳолидан хабар олиб кел», деб буюради. Борса, 
Жаъфар Ҳаззо бир муҳташам саройда зўр кийиниб, 
лазиз-лазиз таомлар еб яшаётган экан. У меҳмонни 
ҳам яхшилаб зиёфат қилади. Бир неча муддат ўтиб, 
Муаммал Ҳассос яна Абу Абдуллоҳ Хафифни Жаъфар 
Ҳаззо ҳолидан хабар олиб келишга жўнатади. Кўрса-
ки, бир вайронада йиғлаб ўтирибди. Уч кундан бери 
туз татимаган экан. Абу Абдуллоҳ Хафиф кўп ҳаракат 
қилиб, унга озгина суюқ овқат ичиради. Келиб, аҳво-
лини баён қилади. Шунда пир: «Агар аввал нозу неъ-
матлар ичра яшашга ружуъ қўймаганида эди, бу ҳол-
га мубтало бўлмас эди», дейди.

Пол Брегг ва бошқа олимлар кўп касалликларни 
очлик билан даволаш йўлларини топишди, ҳатто оч-
лик умрни узайтиришнинг ягона самарали йўли сифа-
тида талқин этилди. Сўфийларда эса рўзадан ташқари 
ҳам оч юриш раёзати бор эди.

Эслатганимиз – Жаъфар Ҳаззо бир куни Абду-
раҳим Истаҳарий деган шайхнинг олдига боради. 
Уни касалманд бир аҳволда учратади. «Сени бу 
дам ўлгудек кўрадурмен заъфдин», – дейди. Шунда 
Истаҳарий бир бағоят катта тошни кўтариб, томга 
чиқариб қўяди-да, ҳойнаҳой, семизлигига ишора 
қилиб бўлса керак: «Эй қўй, келиб бу тошни кўта-
риб, қуйи тушир», дейди. Касалманд кўринган Аб-
дураҳим Истаҳарий-ку бу тошни томга чиқариб қўй-
ди, лекин уни хасталикда айблаётган Жаъфар Ҳаззо 
тошни олиб тушолмаслиги аниқ эди. Тошни чиқар-
ган шайхнинг касалманд кўриниши шундан эдики, у 
нақд ўн етти кундан бери туз татимаган эди. Ўзини 
руҳан тайёрламаган оддий одам ўн етти кунлик оч-
ликка чидаши жуда қийин. Сўфий эса шунча кунлик 
очликдан кейин ҳам унча-мунча одамда бўлмайди-
ган кучини намойиш этган. «Насойим ул-муҳаб-
бат...»да шу шайх рўзани, умуман, овқат емай ўтказ-
гани ҳақида ҳам маълумот берилади.

Хуллас, рўза Алишер Навоий учун шунчаки мавзу 
эмас эди.

Сиҳҳат тиласанг – оз е,
Иззат тиласанг – оз де, –
ёки:
Кўп демак бирла бўлмағил нодон,
Кўп емак бирла бўлмағил ҳайвон, –
деган ҳикматлар битган шоирнинг бу борада изчил ва 

мукаммал илмий-фалсафий таълимотга суянгани аён.
Бу ҳозирги замон учун ҳам фойдали бир таълимот 

эканига шубҳа бўлмаслиги керак.
Рамазон ҳайитини умумхалқ байрами сифатида ни-

шонлаш бизга рўза билан боғлиқ шундай бой маъна-
вий меросимизни ўрганиш имконини берди.

Аждодларимизнинг муқаддас эътиқодларини ҳур-
мат қилиш ҳаммамизнинг бурчимиз ҳисобланади. Бу 
бурч бизни, дунёқарашимиздан қатъи назар, ота-бо-
боларимиз эътиқод қўйиб келган жамики нарсаларни 
қадрлашга, бунинг учун эса, аввало, улардан тўла ха-
бардор бўлишга ундайди.

Султонмурод олИМ,
филология фанлари доктори, 
Ўзбекистон Республикасида 

хизмат кўрсатган маданият ходими

Қадрият

ҲАЗРАТ НАВОИЙДА 
Рамазон талқинлари

Ўзбекистонимизда нишонланаётган ҳар бир байрамнинг таг-замирида муайян эзгу ғоя, демакки, 
яхшилик тарғиби мужассам. Рамазон ҳайити ҳам бундан мустасно эмас. Унинг туб моҳиятини 

англаш эса ҳар биримизнинг муқаддас бурчимиз ҳисобланади.

MЕZON Qalb osoyishtaligi - Allohni tanish bilan vujudga keladi. Biz alhol «baxt»
deb o‘ylayotgan boylik, mansab, hatto oila quvonchi - barchasi o‘tkinchidir.
Allohni taniy olgan kishining baxtigina boqiydir.

Tohir Malik

Боботоғда «Борми-йўқ» деб аталувчи 
манзил бор. Бу манзилнинг ҳам ўзига хос 
табарруклиги, азизлиги ва шу азизлигини 
асословчи яловдор шаҳид-қабрлари, қа-
дамжо мақомидаги айрим белгиларию хос 
ривоятлари мавжуд. Энг яқин аҳоли ман-
зилидан икки кунлик йўл бўлган бу гў-
шага кишиларни чорлаб турувчи алоҳида 
жиҳатлари ҳам бордирки, «Борми-йўқ» са-
фари ҳануз давомлидир.

Бу ерда у қадар юксак бўлмаган бир ға-
ройиб қоя бўлиб, қоянинг юза сатҳидаги 
тошлар фавқулодда силлиқ. Худди ўнлаб 
сангтарошлар атай келишиб, тошларни 
тарошлаб кетишгандек. Шу силлиқ сатҳ 
қишин-ёзин гўё «терлаб» туради. Кўзёш-
дек кичик-кичик томчилар офтобда жи-
мирлаб, камалак бойлаб кўринади. Қоя 
пастида эса каттагина қизил тоба тош бў-
либ, тошнинг ўртасида чуқурча пайдо бўл-
ган. Чуқурча худди сопол коса қолипидек 
мукаммал, силлиқланиб, яшил боққўтон-
дан сирпанчиқ бўлиб қолган. Қоя юзидаги 
«кўзёшлар» ана шу чуқурчага жуда секин-
лик билан йиғилади ва қачондир «коса» 
сувга тўлади. Баъзилар чуқурча уч ойда 
сувга тўлади, деса айримлар қирқ кунда 
дейди, аниғини биров билмайди. Бу сув 
тоғнинг шўр сувидан фарқли ўлароқ жуда 
тотли, ичган киши яна ичсам дегулик, ши-
рин. Чўпонлар, борувчилар чуқурча ёни-
дан бошқа чуқурлар ҳам ковлаб ташлаш-
ган, аммо қўлда ковланган чуқурчаларга 
сув йиғилмайди – ерга шимилиб кетади. 
Ғамлаб олинган бир неча идишдаги сув-
ларни сарф этиб, «Борми-йўқ»қа йўл ол-
ган ҳар кимса ўша сувдан бир қултум бўл-
са-да насиб қилсин-да, деган ниятда ке-
лади бу ерга. Борми-йўқми, деган умидли 
ҳадик билан келадилар бу арчали овлоққа.

Ниҳояти, каттароқ челакча чиқадиган 
бу сувдан ичиш омадли бандаларига насиб 
қилади, албатта. Ёки ўн кунми-йигирма 
кунми бурун кимлардир ичиб кетган бў-
лиши ҳам мумкин. Қизиғи, бориб-келган-
лардан сувдан ичолган-ичолмагани су-
риштирилади. Ва бу воқеа янгилик си-
фатида гурунгларда айтиб юрилади. 
Бориш-қайтиши билан қарийб бир ҳафта-
лик олис йўл азоби, жимликнинг бепоён 
олами ва табиат юқтирган хавотир ҳисси 
кишиларни ўзига хос хулосаларга олиб 
келадики, «Борми-йўқ»дан қайтган ҳар 
бир зиёратчи, албатта, ростини айтади. 
Одатда мақтанишни, омадли кўринишни 
хуш кўрадиган одамлар ҳам анчайин ўй-
чил, босиқ бўлиб қайтадилар. «Йўқ, на-
сиб қилмаган экан бизга», деб синиқ жил-
майиб яна ўз ҳаётларига шўнғиб кети-
шади. Ёки Масиҳо оловидан дарди ариган 
хастадек, юзлари ёришиб, офтоб қорайт-
ган чеҳрасидан қувонч ёғилиб, танишу но-
танишга боладай беғуборлик билан кай-
фият улашиб, тўлқин-
ланиб: «Ато қилган 
экан, денг. Бир пиё-
ладан сув ичдик», 
дея шод қайтадилар. 
Уларга энди ишлари 
бирдан ўнгланиб, 
барча ниятлари ҳеч 
бир муаммосиз амалга 
ошиши нақд бўлиб ту-
юлади.

Аммо бу омадёр-
ликнинг ижобатини 
ҳам худди чуқурча 
қанча вақтда сувга тў-
лишини биров аниқла-
маганидек, ҳеч ким 
батафсил тадқиқ этма-
ган. Менга бу нарсани 
илоҳий қарор, бахту 
саодатнинг айни ме-
зони, деб ҳисоблаган-
дан кўра уни рамз, 
ишора деб билиш, ту-
шуниш мазмунлироқ 
туюлди. Ва бу рамзий 
ишорани адабиёт, ада-
биётга йўл, деб ҳисо-
благим, қиёс этгим 
келди. Яъни ўша ман-
зил – офтоб илк тиғла-
рини қайраб оладиган 
Боботоғдан Тошкентгача бўлган масофа 
менга қандайдир минг чақиримлик йўл 
бўлиб туюлмайди-да. Масалан, бирор раҳ-
бар ёки зарур ишли одам Термиздан учиб 
қирқ беш дақиқада Тошкентда пайдо бў-
лиши ёки тужжор Дарбандда ухлаб Отчо-
пар бозорида уйғониши ҳам мумкин.

Аммо бу... Чўлпоннинг кўзойнаги, 
Усмон Носирнинг этиги, Ойбекнинг шам-
сияси, Шукур Холмирзаевнинг милтиғи 
айнан сақланаётган ё бўлмаса, тутқичини 
Шавкат Раҳмон ҳам тутган бирор нашриёт 
эшигидан бош суқиб қарашнинг иложи 
бор бўлган бу манзил мен ва мен кабилар-
нинг «Борми-йўқ»ларидир аслида. 

Мен ва мен кабилар сираям «Бугун 
Тошкентга бориб эрта кечга қайтаман», 
деб айтмайдилар. Улар ҳар кунги ишга жў-
нагандек Тошкентга жўнамайдилар, бун-
дай одатий жўнай олмайдилар ёки жўна-
маганлар. Улар: «Мен Тошкентга кетяп-
ман!» деб йўлга чиқадилар. Ҳар бирининг 
улови ҳайрат, ҳамроҳи умид бўлади, ҳар 
бирининг ичида бир кенжа ботир яшайди. 
Бу манзилга уч-тўрт кунда етиб бўлмайди, 
кимдир ўн, кимлардир йигирма-ўттиз йил 
«Борми-йўқ» деган умид саволи билан йўл 
тортади бунда. 

Ўша ростгўй тоғ одамларидек бўлиб, 
сафар ҳикоятларини борича айтмоқ Тош-
кентга, яъни «Борми-йўқ»қа етиб келмоқ-
дир. Тошкентда туриб ҳам унга етолмас-
лик мумкин-ку, ахир. Ушбу тоғдаги ман-
зилот менинг ичимга ана шундай қиёс 
ташлади.

* * *
Болалик баҳорлари жудаям топқир 

эди. Ҳар ҳаракатдан бир ўйин, ҳар ўйин-
дан қандайдир тадрижий мазмун ўйлаб 
топардик. Бу мазмун эса ўз-ўзича адо-
латга интилган бўларди. Адолат ва мард-

лик бўлмаса мазмун ҳам бўлмас экан-да. 
Буни ички сезим ва интизом талаб этади 
чоғи. Бу каби сўзларни билмасак ҳам ўй-
инларда адолатга талпинардик.

Хуллас, саккиз-ўн яшар қўй-қўзи боқиб, 
адирга чиққан болалар ям-яшил, баланд-
гина тепаликдан пастга юмалаш ўйнар-
дик. Икки қўлимизда – кафтимиз орасида 
уйдан яширинча олиб чиқилган товуқ ту-
хуми. Юқоридан пастга юмалаётганда 
кимнинг қўллари катта, кучли бўлса, 

омад шуники. Мақсад 
– тухум синмаслиги ке-
рак. Кўпинча ўнтадан 
тўққизимизнинг каф-
тимиздаги тухум синар 
ва пастда турган идиш-
чага йиғилаверарди. 
Баҳодирнинг қўллари 
бақувват, ўзиям кучли 
эди. Икки кафтини 
ияги остига жуфтлаб, 
мувозанатини йўқот-
май, худди газ балон-
дай тез юмалаб кетар 
ва пастдан соғ тухумни 
кўз-кўзлаб ичимизни 
куйдирарди, боши ҳам 
айланмас эди. Ва унга 
сираям қўй қайтариш 
навбати келмасди. Ғо-
либликнинг рағбати 
шу эди. Кейин ҳам-
мамиз тўпланиб то-
воқдаги синган тухум-
ларни пўчоғидан ажра-
тиб пишириб ердик. 
Оғиз-бурнимиз қора-
куя бўлиб, бир-бири-
миздан кулишиб... 

Сизни ва бизни тур-
муш тепалигидан юма-
латиб кетаётган йил-

ларда бизнинг асралган кўнглимиз дарз 
кетади ёки чил-чил бўлади. Кўнгилнинг 
ўрнида ажриқ босган гулзордай бир ни-
малар қўним топади. Кўнгилни асраш, 
қилови олинмаган тиғдай шоир юракни 
сақлаб қолиш, туйғуларни ўз исми билан 
атаб, камолга етказмоқ, «Борми-йўқ» са-
фарига бориш, бу ҳисларга йўл топиб бе-
риш нақадар қийин, завқли ва қанчалар 
табаррук амал.

Ҳа, майли, биз «Борми-йўқ»қа кетяп-
миз. Чалғимайлик. 

Одам бу – услуб. Ёзувчи Назар Эшонқул 
шундай деб ёзганди. Бугунги кунда бир 
тола сочдан одамнинг расмини чизиб бе-
ришяпти. Руҳиятшунослар ўзи йўқ одам-
нинг ҳуснихатидан унинг хулқини ай-
тиб берадилар. Худди шундай одамнинг 
ҳамма айтганлари ўзининг шарҳидир. 
Киши тили чиққандан то тилдан қолгунча 
нима деса, маъруза қиладими, бировнинг 
гапини таржима қиладими, тўйда нутқ 
ирод қиладими – нечта сўз айтса унинг 
ҳаммаси ўзи ҳақида бўлади. Кулади, 
йиғлайди, қийшайиб юради, тўйда рақс 
тушади, бировга таскин беради, иддао қи-
лади – бу ҳаракатларнинг бариси унинг 
ўзи ҳақида. Ижодкорнинг ичида ўзи йўқ 
асарлари шу улуғ ҳақиқатни англамаслик 
маҳсулидир. Ана шу англамаслик нати-
жасидаги адашув аслида унинг йўлидир. 
Унга – адашиш буюрилган. Одамнинг ичи-
даги дарё табиатдан, илоҳдан улгу олган. 
Унга қарши сузмоқлик адашиш, балки 
йўқотишдир. Адабиётимиздаги Ойбек 
номи менга қуёшни эслатади. Адибни кўр-
маганмиз, аммо ўшшайган қоя лабидаги 
бир туп наъматак ҳайратидан юракка по-
риллаб кирувчи сатрларни берган кўнгил 
нақадар сақланган, нақадар ноёб!

Мен ҳақиқатни эмас, кўрганларимни 

ёзмоқчиман, дегич эди Шукур ака. Бу 
унинг услуби эди, унинг йўли эди, кўнгли 
эди. Индалло шундай: мен ёмғирнинг ёғи-
шини, қуёшнинг чиқишини, майсанинг 
ўсишини, сойларнинг юқоридан қуйига 
оқишини, қорларнинг қум тўзонларидан 
кўмилиб яна қачонлардир қайта пайдо 
бўлишини ва ичимдаги дарёни олдидан 
кўришни истайман. Ана шунда менинг 
битганларим ўқувчига қондош, эт-тирноқ 
бўлади, азиз бўлади.

Ватан халқсиз, халқ маънавиятсиз, 
маънавият адабиётсиз бутун бўлмагач, 
Бальзак айтмоқчи, яшамоқнинг ўзи кам, 
яратмоқ керак эмасми, деган ўй баъзида 
кўнглимга келиб туради. Тенгқурларим 
кўзимга пайт пойлаётгандай, йўл қидира-
ётгандай, иккиланаётгандай, ўзгаларнинг 
хато қилиб бўлишини кутиб ўзи шуларни 
четлаб ўтмоқчи бўлаётгандай туюлади. 
Баъзан «Сўз кимёси» асаридаги (Я.Паран-
довский) «...ёзувчи рус графи Толстойдай 
азалдан бадавлат бўлмоғи ва сўнг қўлга 
қалам олмоғи керак», деган сўздан қай-
ғураётгандай ёки шу графнинг «Адабиёт 
ҳаётнинг безаги, одамларни авраб ҳаёт 
бағрига чорлайди, етаклаб киради», деган 
иқроридан «кўзи очилиб», «нимани қай йў-
синда» деяётгандай туюлади. Баъзан эса 
Ш.Холмирзаевнинг «Адабиёт ўладими?» 
мақоласини ўқиб Александр Титовнинг 
«Адабиёт кераксиз бўлиб қоладими?» сар-
лавҳали мақоласидаги «Адабиётсиз тур-
муш яланғочлашади, сўнгги нақлиёт санъ-
ати маҳсулотлари ва ялтироқ муқовали 
«асар»лардан қониқмаганлиги туфайли 
инсон ичдан дағалла-
шади. Адабиётсиз дав-
рнинг сир-жозибаси 
йўқдир» ёки «Ўтган 
асрлардаги жиддий 
адабиёт асосан ижти-
моий руҳда бўлиб, ҳа-
ётдан ўзига идеал ах-
тарарди, олдинга 
чорларди. Энди пай-
ғамбарлик мақомини 
йўқотиб, ҳеч нарса бўл-
май қолди» сингари 
фикрларини чоғишти-
раётгандай туюлади. 
Баъзан эса тенгқур-
ларим йигирма, ўттиз 
йил, ҳатто юз йил ил-
гариги ёзувчиларнинг 
ва бугунги қалам соҳи-
бларининг битиклари-
дан кўра шахсиятига 
урғу бериб адабий ғий-
батга мойилдай ва баъ-
зан шеър ёки ҳикоя 
ёзаётгандай ҳам ту-
юлаверади.

Шундай пайтларда, 
ҳей жўралар, шу кўн-
гил ҳам бир нимани билади – профессио-
наллик, чин мутолаа йўқ бизда, нимамизга 
ишоняпмиз ўзи, дегим келади. Лекин де-
маяпман. Чунки бу саволларга ўзимда жа-
воб йўқдай. Беш юз мисра ғазални ёд бил-
маган ижодкор Навоий замонида шогирд-
ликка олинмас экан, дея эшитгандим. Ёки 
«Шоҳнома»нинг илк минг байтини битган 
шоир Дақиқий Чағониён амири ҳузурига 
кириш ва унга манзур бўлиш учунгина ёз-
ган мадҳиянинг ўзи бугун ҳам ўша давр 
манзараси, нафасини ифода этган юксак 
бадиий асардирки, зеро шоир уни «бу-
юртма» деб қоғозга туширганди.

Аммо илм билан етилмаган истеъдоди 
ўқувчиникидан сал мундайроқ, номию ча-
ла-ярим бир-икки китоби бўлган битикчи 
ўқувчини айбситмаслиги керак. «Дид», 
денг, «хос адабиёт», денг, «ҳаммага ёқиши 

шарт эмас, мени бир асрдан сўнг тушу-
нишади», денг. Ҳаммаси бор ва бўлиши 
мумкин бўлган гаплар. Мустақилликнинг 
илк ўтиш йилларидаги қурғоқчил сара-
тонларда ҳам ерга шоли эккан маъқулми, 
ерёнғоқми, деган суҳбатлар баробарида 
Тоғай Муроднинг «От кишнаган оқшом» 
китобини қаердан топса бўлади, деган са-
воллар бор эди. Ҳозир ҳам «Жаҳон адабиё-
ти»да чиққан қиссаларнинг муҳокамаси 
Бойсундаги сувга навбат кутиб турган 
одамлар ўртасида бўлиб турибди.

Шуҳрат қозониш... Одамзод эътибор, 
акс-садо фарзанди, санъатимни уқсанг, 
улуғ фикрларимни илғасанг илғадинг, 
бўлмаса отангнинг гўрига, деб елкадан 
ошириб ташлай олган, тириклигида би-
рор сатр нарсаси нашр бўлмаган айрим 
ижодкорлар ҳам бу оламдан жавоб ва 
тас кин излаганлар, кутганлар, недандир 
умид қилганлар. Кутишда эзгулик бор, 
ҳақиқат бор. Шу ҳақни излаш йўлида че-
килган изтироб, туюлган қувонч маҳсули 
бўлиб дунёга келган, «ўзим учун» битил-
ган, шуҳратини соҳиби кўрмай кетган 
дурдона асарлар ҳам, охир-оқибатда мил-
лат, умумбашарият мулкига айланиб, ин-
соният номидан айтилган ғоялар бўлиб 
кетганки, буни эътиборсиз эътибор дей-
мизми, шуҳрату рағбат деймизми, фарқи 
йўқ, муаллифини ва шу муаллиф мансуб 
халқни шарафлайди, унга хизмат қилади. 

Адабиёт билан машғул бўлиб унинг 
жонфидосига айланиб, қисматини қисма-
тим, деб билиш, кишидан туғма муҳаббат, 
катта куч, сабр талаб этиши ҳақиқат экан, 
қурбонликлари эвазига ўзидан қўл би-
лан ушлаб бўлмайдиган мерос қолдирар-
кан, юрак ютиб бу заҳмат йўлини тутмоқ, 
унга умрбод содиқ қолмоқликнинг завқи 
ва азобининг кўламини тасаввур қилиш 
мумкин. 

Ёш келин-куёв иккиси икки томондан 
бири ўнгга, бири чапга бураб сувини сиқа-
ётган кирни кўз олдингизга келтиринг. 
На дунё, на амал ваъда қилгучи, билъакс 
қандай инсон бўлиб вояга етиши номаъ-
лум фарзанддай азиз, хавотирли бўлган 
келажакка шаъма қилиб, бир ёнидан тур-
мушнинг қаттиқ қўллари, бошқа томон-
дан нозик дилнинг улуғ севгиси ижод ки-
шисини кир сиққандай сиққанида, турли 
«чилик»лар, «изм»лар соядай элакишиб 
турганида мардона турмоқ, мардона тура 
олмоқлик – бу энди чин маънода улуғлик 
бўлса керак.

Жасур Кенгбоевнинг «ҲавОчун» де-
ган ҳикоясини ўқидим. Ҳикоя ниҳоятда 
нозик, айни дамда залворли ҳисларнинг 
 талотумидан пайдо бўлган. Гўёки, ҳаётда 
рўй бермайдиган, қўл билан ушлаб бўл-
майдиган гапдек туюлувчи воқелик ва та-
хайюлнинг беҳаловат кураши мўъжазгина 
насрий асарга катта бадиий ҳақиқатни – 
инсон қалбининг мудом озодлик қўмса-
шини ва бунга доим ҳам эришиб бўлмас-
лигини юклаган. Профессионал ечим, ба-
диий тўқ хулоса. Ўқувчи Жасурнинг бу 
ҳикоясини ўқиб бўласолиб кейинги асарга 
ўтиб кетолмайди. Ўйлайди, изтироб че-
кади. Инсонга хос бўлган қиёслаш ҳисси 
ўқувчини чулғаб олади. Ана шундай ёш 
ижодкорларимиз камолга етиб келаяпти.

* * *
Абдулла Қаҳҳор қайсики ёш ижодкорга 

матбуот да ёки оғзаки йўсинда ижобий 
баҳо берган, ўзига – адабиёт га яқин ол-
ган бўлса, ўша ёшлар бугунги кунга келиб 
миллий адабиётимизнинг йирик сиймо-
лари қаторидан ўрин олди. Ўз истеъдоди 
маҳсули билан адабиётни бойитиб, соҳа 
олдидаги қутлуғ бурчларини имкон қадар 
бажардилар, ҳосил бердилар.

Абдулла Қаҳҳор кимгаки, бўтам, бошқа 
амалнинг бошини тутинг, умрингизни зое 
кеткизманг мазмунида танбеҳ-сабоқ бер-

ган бўлса, биз ўшалар-
нинг номини Қаҳҳор-
дан дакки эшитгани 
учунгина эшитиб қол-
ганмиз, сўнгра улар 
баайни «гум» бўлган-
лар. 

Қаҳҳорона инти-
зом, деймизми, ада-
бий мезон, деб аташ 
керакми, шу жиҳат-
лар хусусида устоз-
лар намунаси кўрин-
маётир. Битилаётган 
сўзбошилар, сўнгсўз-
лар, тақризларнинг 
ҳ а м и н қ а д а р л и г и , 
бирёқламалиги бор 
гап. Рус шоири Б. Пас-
тернак: «Ҳов анави 
этикдўз Шмидт энг од-
дий қоғоздан газета 
нашр этса ҳам, мен 
шу газетага шеърла-
римни жон деб бер-
ган бўлардим. Шеър 
– поклайди!» дега-
нида, ҳатто сийқа, ал-
дам-қалдам хабарлар 

тарқатадиган нашрларда ҳам босилади-
ган бадиий асарларни сараламоқ шарт, 
адабиёт номидан жиноят қилмаслик ке-
рак, демоқчи эди. 

...Кўп бор айтилган интеллектуал са-
лоҳиятли келажак ҳақидаги сўзларнинг 
рўёби учун бугунги тезкор дунёда бизнинг 
ҳозирлигимиз, эҳтиётимиз қандай, мукам-
малми, борми? «Борми-йўқ»қа бормасдан, 
сувдан тўйиб ичдик, деб ярим йўлдан қай-
тиб келмаяпмизми? Адабиёт қавмининг 
обрўси, нуфузи учун яхшини ёмондан 
 айирмоқ учун мезон қандай бўлади? 

Лекин ҳали йўлдамиз. Кўнгил оби-
даcи cари тортилган йўлда. Йўл эса узун, 
сирли, дил тортар. Кетаверасиз, уловда 
ёки пиёда...

Шодмонқул СалоМ

Нурафшон шаҳридаги марказий ўйин-
гоҳда Тошкент вилоятида ижод қила-

ётган оммавий ахборот воситалари ва 
ижтимоий тармоқлар фаоллари ўртасида 

спорт мусобақалари ташкил этилди.

Ўзбекистон касаба уюшмалари Фе-
дерацияси Тошкент вилояти кенгаши, 
АОКА ҳамда Ўзбекистон Журналистлар 
ижодий уюшмаси вилоят бошқармалари 
билан ҳамкорликда ўтказилган мазкур 
спартакиадада жами 400 нафардан ор-
тиқ иштирокчи спортнинг шахмат, стол 
тенниси, футбол ҳамда волейбол турлари 
бўйича ўзаро беллашишди. 

– Ушбу спорт тадбири журналист ва 
бошқа медиа олами вакиллари ўртасида 
соғлом турмуш тарзини тарғиб қилиш, 
оммавий спортга кенг жалб этиш, улар 
ўртасида ўзаро дўстлик, ҳамжиҳатлик 
алоқаларини мустаҳкамлаш, шу аснода, 
вилоятдаги ахборот муҳитини янада ях-
шилаш каби мақсадларни кўзлайди, – 
дей ди Ўзбекистон касаба уюшмалари 
Федерацияси Тошкент вилояти кенгаши 
 раиси Сайёра Файзиева.

Мусобақа якунларига кўра, барча ғо-
либ ва иштирокчиларга Тошкент ви-
лояти ҳокимининг фахрий ёрлиқлари 
ҳамда ташкилотчилар томонидан эсда-
лик совғалари топширилди. Келгусида бу 
каби спорт мусобақаларини мунтазам ўт-
казиш ҳақида ҳам келишиб олинди.

Марҳабо ҲалИлова,
Ўзбекистон касаба уюшмалари 

Федерацияси Тошкент вилояти 
кенгаши етакчи мутахассиси

Вилоят соғлиқни сақлаш бошқармаси, 
тармоқ касаба уюшмаси вилоят кенгаши 
ҳамда Ҳамширалар Ассоциацияси ҳуду-
дий бўлинмаси ҳамкорликда ўтказган 
тадбирда 8 нафар саломатлик маликаси 
соҳага оид назарий ва амалий билимла-
рини, касбий маҳоратини синовдан ўтка-
зишди. 

Тезкор савол-жавоблар шартида ҳам-
шираларнинг ҳозиржавоблиги, ижти-
моий-сиёсий билимлар имтиҳонида эса 
уларнинг дунёқараши ва тафаккури на-
моён бўлди.

Танлов якунида «Онкогематология» 
бўлимидан Замира Маллаева биринчи, 
«Пульмонология» вакиласи Моҳинур Те-
мирова иккинчи, «Интенсив терапия» 
бўлими навбатчи ҳамшираси Чарос На-
биева учинчи ўринни эгаллади. «Жар-
роҳлик блоки» катта ҳамшираси Дилбар 
Баҳромова «Энг яхши хирургия ҳамши-
раси» номинацияси ғолибига айланди.

Ғолиб ва совриндорлар касаба уюшма-
ларининг эсдалик совғалари билан тақ-
дирланди.

Ўз мухбиримиз

Тошкент
вилояти Мусобақа

ЖУРНАЛИсТ 
ВА БЛОГЕРЛАР 

БЕЛЛАШУВИ

Қашқадарё
вилояти

Кўрик-танлов

БИЛИМЛАР 
ИМТИҲОНИ

Қашқадарё вилояти болалар кўп тар-
моқли тиббиёт марказида «Ҳамшира – 

2024» кўрик-танлови бўлиб ўтди.

Адабиёт ва ҳаёт 

КЎНГИЛ 
ОБИДАСИГА

ЙЎЛ

Мен ва мен кабилар 
сираям «Бугун Тош-
кентга бориб эрта 
кечга қайтаман», деб 
айтмайдилар. Улар 
ҳар кунги ишга жў-
нагандек Тошкентга 
жўнамайдилар, бун-
дай одатий жўнай 
олмайдилар ёки 
жўнамаганлар. Улар: 
«Мен Тошкентга 
кет япман!» деб 
йўлга чиқадилар. Ҳар 
бирининг улови ҳай-
рат, ҳамроҳи умид 
бўлади, ҳар бирининг 
ичида бир кенжа бо-
тир яшайди. Бу ман-
зилга уч-тўрт кунда 
етиб бўлмайди, ким-
дир ўн, кимлардир 
йигирма-ўттиз йил 
«Борми-йўқ» деган 
умид саволи билан 
йўл тортади бунда. 

Сизни ва бизни тур-
муш тепалигидан 
юмалатиб кетаёт-
ган йилларда биз-
нинг асралган кўнг-
лимиз дарз кетади 
ёки чил-чил бўлади. 
Кўнгилнинг ўрнида 
ажриқ босган гул-
зордай бир нималар 
қўним топади. Кўн-
гилни асраш, қилови 
олинмаган тиғдай 
шоир юракни сақлаб 
қолиш, туйғуларни 
ўз исми билан атаб, 
камолга етказмоқ, 
«Борми-йўқ» сафа-
рига бориш, бу ҳис-
ларга йўл топиб бе-
риш нақадар қийин, 
завқли ва қанчалар 
табаррук амал.

Кетаверасиз. Отлиқ ёки яёв. Серёғин баҳорда 
ўт босиб, йўқолиб қолган сўқмоқлардан гоҳ 
адашиб, гоҳ топиб. Тақимлар увишиб қолади, 
пиёдалайсиз. Оёқ толгач яна уловга миниб 
кетаверасиз. Ўзини ухлаганга солган девлар-
дек қорайиб, мағрур турган қоялар, арчалар, 
ёввойи бодомчалар. «Пир» этиб уловингизни 
ҳуркитиб юборувчи малла чил қушлар. Сўқ-
моқ ўрлаган сари юриш қийин, аммо сирли 
манзилга етиш истаги тортаверади сизни...

NIGOH Birinchidan, hech bir ishni sababsiz va maqsadsiz qilma. 
Ikkinchidan, jamiyat foydasiga o‘tmaydigan hech bir ish qilma.

Mark Avreliy

100165, Toshkent shahri,
Buxoro ko‘chasi, 24-uy.

E-mail: ishonch1991@yandex.uz

Gazeta haftaning seshanba,
payshanba va shanba

kunlari chiqadi.
Gazeta «Ishonch»ning 
kompyuter markazida 
terildi va sahifalandi.

«Ishonch» va
«Ishonch-Доверие» 

gazetalari
tahrir hay’ati:

Qudratilla RAFIQOV
(tahrir hay’ati raisi),

Ulug‘bek JALMENOV,
Anvar ABDUMUXTOROV, 

Sayfullo AHMEDOV,
Akmal SAIDOV,

Ravshan BEDILOV,
Qutlimurot SOBIROV, 

Suhrob RAFIQOV,
Shoqosim SHOISLOMOV, 
Hamidulla PIRIMQULOV, 

Nodira G‘OYIBNAZAROVA,
Anvar QULMURODOV

(Bosh muharrirning
birinchi o‘rinbosari),

Mehriddin SHUKUROV 
(Mas’ul kotib – «Ishonch»), 

Valentina MARSENYAK
(Mas’ul kotib – «Ishonch-Доверие»)

Bosishga topshirish vaqti – 21:30
Topshirildi – 22:00

«Ishonch»dan olingan 
ma’lumotlarda manba
 sifatida gazeta  nomi

 ko‘rsatilishi shart.
Mualliflar fikri tahririyat 

nuqtai nazaridan
farqlanishi mumkin.

Bosh muharrir
Husan ERMATOV

Hududlardagi
muxbirlar:

Qoraqalpog‘iston
 Respublikasi – 

(+998-99) 889-98-20
Andijon viloyati – 

(+998-99) 889-90-23
Buxoro viloyati – 

(+998-90) 080-93-38
Jizzax viloyati –

(+998-99) 889-90-34
Namangan viloyati – 
(+998-99) 889-98-02
Samarqand viloyati –
(+998-99) 889-90-26
Sirdaryo viloyati –

(+998-99) 889-98-55
Surxondaryo viloyati –

(+998-90) 379-19-70
Toshkent viloyati –

(+998-99) 600-40-44
Farg‘ona viloyati –

(+998-99) 889-90-24
Xorazm viloyati –

(+998-99) 889-98-01
Qashqadaryo viloyati –
(+998-99) 889-90-27

Bo‘limlar:
Kasaba uyushmalari hayoti –

(71) 256-64-69
Huquq va xalqaro hayot –

(71) 256-52-89
Milliy-ma’naviy

qadriyatlar va sport –
(71) 256-82-79

Xatlar va muxbirlar
bilan ishlash –
(71) 256-85-43

Marketing va obuna –
(71) 256-87-73

Nashr ko‘rsatkichi: 133

Umumiy adadi 35 139 та
Shundan: 

7404 nusxasi
 «Sharq» nashriyot-matbaa 
aksiyadorlik kompaniyasi 

bosmaxonasi –
Toshkent shahri,

Buyuk Turon ko‘chasi,
 41-uyda;

19 249 nusxasi
 «Erudit» MChJ 

Samarqand shahri,

 270-uyda;
8486 nusxasi 

«Poligraf-Press»
MChJ bosmaxonasi –

Marg‘ilon shahri,
Turkiston ko‘chasi, 

chop etildi. 

hajmi 4 bosma taboq.

Buyurtmа G 411

Navbatchi muharrirlar:
A. Abdurahmonov,
S. Abdurahmonov

Musahhih:
D. Xudoyberganova

Sahifalovchi:
H. Abdujalilov

Бир ҳовлиқмароқ ҳа-
васкор қаламкаш Мақ-
суд Шайхзодага шеър-
ларини кўрсатаётиб, са-
вол берибди;

– Устоз, айтишла-
рича, истеъдодли шо-
ирларнинг аксарияти 
касалманд ва дарвеш-

сифат бўлармиш, шу 
ростми?

– Рост-рост! – дебди 
шоир. Йигитнинг юзига 
ажабсиниб бир қараб 
қўйгач, қўшимча қи-
либди. – Аммо сиз сира 
хавотирланманг, чунки 
отдек соппа-соғсиз!

Шодмон оТабЕК

KO‘ZGU Har bir kishi asosan qo‘lidan keladigan va o‘ziga 
yarashadigan ishga urinishi zarur.

Arastu

– Сендан костюмимни даз-
моллашни сўрамовдимми? – 
деди эр жаҳл билан. 

– Сўровдингиз, дадаси, сўров-
дингиз, уни аллақачон дазмол-
лаб қўйганман.

– Алдама! Ахир, кўкрак чўн-
такдаги юз доллар жойида ту-
рибди-ку!

* * *
Телевидение – бу мўъжиза! 

Ишонмасангиз, телевизор 
кўраё тиб, кўзингизни юминг, у 
шу заҳотиёқ радиога айланади. 

* * *
– Бугун зўр ўйнаб, иккита 

гол урдим, – деди футболчи дўс-
тига мақтаниб.

– Хўш, ўйин натижаси қан-
дай бўлди?

– Дуранг: биру бир!
* * *

– Буни қара, – деди машҳур 
санъаткор билан суҳбатлашиб 
қайтган маҳмадона журналист 
ҳамкасбига, – мен гапираётга-
нимда, у башарамга қараб нақд 
19 марта эснади. 

– У эснамаган, – деди дўсти 
очиқчасига, – сенга нимадир де-
моқчи бўлган. 

– Майиз қанча бўлди?
– Ҳеч қанча! Олдин татиб кўринг, 

ака... Пажалиста!
– Йўқ, раҳмат, аллергиям бор. Ях-

шиси, нархини айтинг. 
– Нархи арзон... Энди қўл қайтмасин, 

сухан синмасин. Мана шу биттагинасини 
еб кўринг. Э, шошманг, думчасини олиб 
ташлай. Мана, энди «самка» бўлди! Қа-
лай, ширин эканми?.. Ёқмаса, пулингиз 
ўзингизга сийлов.

– Яхши, яхши... Баҳосини айтмай-
сизми?

– Айтаман.. Мабодо, чўнтагингизга 
тўғри келмаса, ками бор, конечно. 

– Хў-ўш-ш, неча пул?
– Ўзи бебаҳо, бироқ сизга пачти 

 бесп латно. Лекин бу майиз эмас, бами-
соли мўмиё – минг дардга даво! Қани, хал-
тани очинг... Ё яна бир кафтгина ейсизми? 

– Йўқ, аввал нархини эшитайлик.
– Нархи сувтекин. Бу сизнинг обрўйин-

гизга, мана шу савлатингизга мос кела-
диган майиз. Хўш, тортайми? 

– Сиз майизфурушмисиз ёки масха-
рабозмисиз? Савлатнинг майизга нима 
алоқаси бор? Нархини айтинг.

– Нима десангиз, ака, биз розимиз. 
Чунки харидор ҳамиша ҳақ! Шу майиз-
гинани еб, эртага яна қўмсаб, қидириб 
келмасангиз, мен беноват! Бўлди, энди 
очинг тўрвани... Бошланишига ўн ки-
ломи ё ўттиз кило?

– Уф-ф! Олдин чўнтакка қараб фол 
очишим керакми, ахир? Килоси неча 
пулдан деяпман. 

– Мен ҳам арзон деяпман-ку! Тупроқ-
баҳо, сувтекин... Ажойиб хосияти бор бу 
меванинг. Лекин, акахон, бунинг учун 
майизга ёнғоқ қўшиб, иккисини «бхай-
бхай» қилиб қовуштириб, кейин «сан-
гам» қилиб есангиз...

– Ҳой, биродар! Мен бу ерга маъруза 
эшитгани эмас, майиз олгани келган-
ман. Мана, хотин тузиб берган рўйхат. 
Унда яна етти-саккизта мева-чеванинг 
номи бор. Сизнинг майиз сотиш ниятин-
гиз борми ўзи? Нархи...

– Нархи ничево! Кўринишингиздан 
унча-мунча сўлкавойнинг бетига қара-
майдиган мард одамга ўхшайсизу, яна 
нархини сўрайсиз-а... Ҳа, баҳоси от би-
лан туя бўлармиди?.. Гусала бўлар, бўта-
лоқ бўлар... Бўлди, қопни очинг, тоға!

– Тоға?!. Соқолингиз киндикка тушиб, 
олдин мени «ака» дедингиз, энди «тоға» 
бўлдимми? 

– Ҳов, ука, «тоға» нима бўпти? Агар 
майиз ҳақини тош босадиган қилиб тўла-
сангиз, «почча» десам ҳам тилимга тир-
сак тошмайди, билдингизми? Қани, 
очинг сумкани!

– Йў-ўқ! Сиз шохида юрсангиз, мен 
баргида юраман. Нархини айтинг!

– Нархи арзон. Сиз тўрвани...
– Йўқ, сиз нархини...

Муҳаммад оЧИл

Пирнинг бойликлари 
эса беҳисоб эди. Яй-
ловларда муридлари 
назр қилган минг-минг-
лаб чорва моллари ўт-
лаб юрарди. У «Халқ-
дан келгани – халққа!» 
деган эътиқодда бу 
жонзотларнинг бир 
қисмини тез-тез етим- 
есирларга, ғарибу ғуро-
баларга эҳсон қилиб ту-
рарди. Буни Жомий ҳам 
яхши биларди. Шунга 
қарамай, суҳбат чоғи 
эшонга таънаомуз гап 
қотди:

– Тақсир, охирги 
пайтларда мол-дунёга 
берилиб кетаётганин-
гиз ҳақидаги миш-миш-
ларни эшитаяпмиз. 

Сиздек улуғ пири ко-
милнинг мол-дунёга бу 
қадар ҳирс қўйиши ажаб 
ҳол эмасми?

Хожа Аҳрор Валий 
босиқлик билан деди:

– Бизнинг бойликка 
ўчлигимиз ўзгаларни-
кидан ортиқ эмас. Ма-
салан, сиз боя ҳузури-
мизга келаётиб, ариқдан 
сакрадингиз. Шунда сак-
киз тиллом тушиб қол-
масин деб, жонингизни 
ҳовучлагудек бўлганин-
гизни кўрдик. Демак, 
нафс қурғур ўзларида 
ҳам бор экан-да, мав-
лоно!

Жомий бу асосли ис-
теҳзога жавоб тополмай, 
ноилож кулиб қўйди.

Уч нарса – йўқотилган вақт, ай-
тилган сўз ва бой берилган имконият 
ортга қайтмайди. 

Уч нарса – муҳаббат, ҳақиқат ва 
дўстлик энг бебаҳо неъмат ҳисобла-
нади. 

Уч нарсага – мансабга, бойликка ва 
омадга ишониб бўлмайди.

Уч нарсани – иймонни, 
хотиржамликни ва 
умидни йўқотмаслик 
керак.

Уч нарса – жаҳл, 
кибр ва ичкилик 
умрнинг эгови са-
налади. 

– Бошни мен омон сақлаб 
турибман, – дебди Тил.

– Алҳазар! Тавба! – деб 
ҳайрон бўлибди Ақл.

* * *
Алам шериги Ғамга деди:
– Табассум билан гап-

лашма, у бизни кўролмайди.
* * *

– Тошкўмир бунчалар 
қоп-қора ва хунук бўлмаса? 
– дея кулибди Кесак.

– Сиртдан баҳо берма, 
унинг бағри жуда иссиқ! – 
огоҳлантирибди Тош.

* * *
– Нега шамол мени 

қувлагани қувлаган? – 
сўради Сомон.

– Илдизингдан айрил-
гансан! Шунга қўниминг 
йўқ, – жавоб берди Чинор.

* * *
– Одамлар қизиқ, «Секин 

гапир, деворнинг қулоғи бор», 
деб мени гуноҳкор қилишади.

– Улар бир-биридан 
қўрққанидан сендан хаво-
тирланишади, – деди Шифт.

Раҳим ҚоДИРов

– Яна ёлғон гапир-
санг, мана бундай қи-
ли-и-иб... қулоғингнинг 
тагига... 

– Ҳай-ҳай, дадаси, се-
кинроқ. Тағин боланинг 
юрагини тушириб қўй-
манг. Нима гап ўзи? 

– Кўрмаяпсанми, 
бу зумраша ҳозирда-
ноқ қилғилиқни қи-
либ, айбни бировга тўн-
кашни ўрганибди. 

– Ростданми?.. Хайри-
ят-ей, Худога минг қатла 
шукур! 

– Ие, жиннимисан, 
нега хурсанд бўлаяпсан?

– Боламиз ўзингизга 
ўхшаб кетаётган экан, 
шундан хурсандман, да-
даси.

– Ҳей, секинроқ гапир, 
бошқалар эшитмасин. 

– Йў-ўқ, баралла ай-
таман. Эсингиздами, 

бир пайтлар «Бу бо-
ланг нега менга ўхша-
майди?» дея гумонси-
раб, дилимни роса хуф-
тон қилувдингиз. Мен 
«Шошманг, катта бўл-
гани сайин, сизга тор-
тиб бораверади», деган 
эдим. Мана, айтганим 
бўлди, у қуйиб қўйган-
дек ўзингизга ўхшабди.

Ҳабиб СИДДИҚ

Кунлардан бир куни...

«Бобурнинг ота-онасини 
чақиринглар»

Ақлли бошлиқ

«Сиз отдек соппа-соғсиз!»

Бир учрашувда 
Ўзбекис тон халқ артисти 
Сойиб Хўжаев (1910-1982)
га ашаддий мухлиси «Нега 
баъзи раҳбарлар котиба-
сига яхши муомалада бўли-
шади-ю, хотинига унчалик 
эътибор беришмайди?» де-
ган савол берибди. 

– Менимча, бунинг 
ўзига хос сабаблари бор, 
– дея жавоб қайтарибди 

машҳур актёр жиддий 
оҳангда. – Раҳбар ақли 
кирганда котибани тан-
лаб-саралаб ишга олади. 
Хотинини эса ёшлигида 
ота-онаси олиб берган 
бўлади. Лекин ақлли 
бош лиқ иккаласини ҳам 
бирдек ҳурмат қилади.

Ҳайдар 
МУҲаММаД

Саҳифани абдунаби ҲаЙДаРов тайёрлади.

Ҳажвия

Ибратли ҳикоя 

Нафс к,ург-ур 
Кимда йўк,?..

 форс-тожик шоири 
Абдураҳмон Жомий 
(1414–1492) ҳозирги 
Бўстонлиқ тумани-
нинг Боғистон қиш-
лоғида туғилган ва 
Самарқандда ва-
фот этган буюк му-
тафаккир, нақш-
бандия тариқати 
раҳнамоларидан 
бири Хожа Аҳрор 
Валий (1404-1490)ни 
ўзининг маънавий 
устози деб биларди. 
Бир сафар у пирни 
зиёрат қилишга от-
ланди. Йўлида уч-
раган катта ариқ-
дан сакраб ўтаётиб, 
чўнтагини маҳкам 
ушлади. Чунки унга 
саккиз тилло солиб 
қўйганди. 

БЕБАҲО

Ўта камбағал одам дои-
 мо «Эй Худо, менга ризқ 

улашиладиган жойни кўр-
сат!» деб ёлворар экан. Бир 

куни йўлда кетаётса, 
рўпарасидан ғалати 

уй чиқибди. Қизиқиб 
ичкарига кирибди. 
Қараса, унинг шифти 
ари инидек тешик 
эмиш. Тешиклар-
нинг катталиги ҳар 
хил бўлиб, биридан 
шовуллаб, биридан 
жилдираб сув оқаёт-
ган экан. У ҳайрон бў-
либ, «Бу қанақа жой?» дебди. 

Шунда «Сен кўришни иста-
ган ризқ уйи!» деган жа-

вобни эшитибди. 
– Хўш, менинг 
ризқим қайси тешик-

дан тушаяпти? – 
сўрабди кам-

бағал.

Унга сув оҳиста томчи-
лаётган тешикни кўрсати-
шибди. 

– Бунинг маъноси не? – дея 
ажабланибди у.

– Бу Худо одамларга 
ўлчаб берган ризқ. Ким-
нинг ризқи мўл бўлса, 
сув шовуллаб оқаяпти, 
кимники кам бўлса, 
томчилаб тушаяпти, – 
деб тушунтиришибди 

унга.
– Э, йўқ, бунақаси 

кетмайди... Мен ҳозир 
ўз ризқимни кўпайтира-

ман. 
Камбағал шундай дея, қў-

лига таёқ олиб, бояги те-
шикка суқибди. Ажабки, 
таёқнинг учи тешик 
ичида синиб, томчи-
лаётган сув бата-
мом тўхтаб қо-
либди...

Ривоят

Ҳар кимнинг 
ризқи ўзи билан...

Устоз Пиримқул Қоди-
ровнинг 1979 йилда ёзил-
ган «Юлдузли тунлар» 
асари рус тилига ўгири-
лаётган кезлар эди. Тар-
жимон Ю.Суровцев буюк 
шоир ва давлат арбоби 
Заҳириддин Муҳаммад 
Бобур қадамжолари са-
налмиш Андижон ва Ўш 
шаҳарларини кўриш ни-
ятида Пиримқул ака би-
лан бирга сафарга отла-
нади. Ўш вилоятининг 
ўша вақтдаги фирқа қўми-
тасининг мафкура бўйи-
 ча  масъул раҳбарларидан 
бири меҳмон кутишни 
андижонликлардан бир 
баҳя зўр қилиб ўтказишга 

аҳд қилади. Шу мақсадда 
қўл остидаги мулозим-
ларга «Дарҳол Бобур де-
ган ёзувчининг ота-она-
сини топиб келинглар, 
улар мос квалик меҳмон-
лар билан суҳбатлашсин-
лар», деб топшириқ бе-
ради.

Хайриятки, сохта об-
рўга ўч «фармонбардор»-
нинг мулозимлари ора-
сида «тарих кўрганлар»и 
ҳам бор экан. Улар сал 
кечроқ эса-да, унинг қу-
лоғига Бобур Мирзо ким 
бўлганини шипшитишга 
улгуришади.

Турсунбой 
аДаШбоЕв

Ҳикмат

Уч нарса...

Митти масаллар

БИРИНИНГ БАҒРИ ИССИҚ, 
БИРИНИНГ ҚЎНИМИ ЙЎҚ

Хандалар

Радиога айланадиган 
телевизор

Рассом Ҳусан Содиқов

Ҳангома ОТАСИГА 
ТОРТГАН БОЛА


